
MINUTI

Il-Minuti tal-Laqgħa Nru 17, li saret fis-17 ta’ Lulju 2019, ġew konfermati. 

IĊ-CHAIRPERSON (Onor. Alex Muscat): Insellmilkom.  Iddeċidejt li nlaqqa’ l-Kumitat fis-sajf għax irċevejt żewġ policies mill-Awtorità  tal-Ippjanar li l-Kumitat huwa marbut jagħti l-feedback tiegħu fuqhom. Nirringrazzjakom talli xorta sibtu l-ħin sabiex tattendu għal din il-laqgħa. 

Ngħaddi mal-ewwel għall-korrispondenza.

KORRISPONDENZA

IĊ-CHAIRPERSON: Bħala korrispondenza għandna email mibgħuta mill-Onor. Jason Azzopardi fit-3 t’Awwissu li hija marbuta ma’ talba dwar kif l-informazzjoni tkun aċċessibbli għall-pubbliku, u email oħra mibgħuta llum stess minn Birdlife Malta u li hija marbuta mal-Fuel Stations Policy li se niddiskutu aktar tard f’din il-laqgħa. 

Nistgħu issa ngħaddu għall-item li jmiss fuq l-aġenda. 

ONOR. JASON AZZOPARDI:  Sur President, tista’ tgħidli jekk it-talba tiegħi hijiex se tiġi diskussa?

IĊ-CHAIRPERSON:  Onor. Azzopardi, taf li għandi ftit problema dwar dan minħabba li ġibdilna widnejna darbtejn l-Ispeaker meta ma mxejniex mal-liġi li tirregola lil dan il-Kumitat. Id-direzzjoni li kien tana l-Ispeaker kienet li meta rridu nagħmlu xi ħaġa li tmur ‘il hinn mill-kompetenza tagħna, l-ewwel għandha tingħadda mozzjoni fil-Parlament ħalli l-Parlament jagħtina awtorità biex ma nixmux mal-liġi li waqqfet dan il-Kumitat. Fil-fatt hemm żewġ rulings, wieħed minnhom ingħata fil-leġiżlatura li għaddiet u ieħor ingħata f’din il-leġiżlatura fuq talba tiegħi stess. Il-parir tal-Ispeaker huwa li jekk ma nkunux se nimxu mal-liġi li waqqfet lil dan il-Kumitat irid jagħtina l-poter nagħmlu dan il-Palrament wara li tiġi tabled mozzjoni f’dak is-sens. 

ONOR. JASON AZZOPARDI: Sur President, l-ewwel  nett nirringrazzjak tal-ispjega tiegħek, però xtaqt niċċara xi affarijiet ħalli nkun ċert li qed ninftiehem. Qabel xejn irrid ngħid li jien ma rridx, u żgur li mhijiex l-intenzjoni tiegħi, li nipproponi xi ħaġa kontra l-liġi u m’għandix dubju li anke int trid tmexxi Kumitat in line mal-liġi u mar-rulings. Jien għamilt talba sabiex il-Kumitat jiddiskuti, u mhux jieħu deċiżjoni jew jagħti ordni, dwar ir-rapporti li dehru fil-mezzi tax-xandir lokali fl-aħħar ġimgħat, anke f’Mejju li għadda u l-ġimgħa li għaddiet, dwar jekk kienx hemm, tajjeb jew ħażin – m’iniex se nidħol fil-mertu għax m’aħniex qed niddiskutu l-item – ċertu tibdil fl-informazzjoni aċċessibbli għall-pubbliku fuq il-website tal-Awtorità tal-Ippjanar, kemm din hija minnha, kemm mhijiex minnha, għalfejn, mhux għalfejn, eċċ. Dak kien l-iskop tiegħi. Jiġifieri inti, Sur President, qed tgħidli  li biex il-Kumitat dwar l-Ambjent u l-Ippjanar tal-Iżvilupp ikun awtorizzat jiddiskuti xi ħaġa li qiegħda fid-dominju pubbliku, u mhux biex niddeċiedu jew biex nagħtu ordni, għandi bżonn immur fil-Plenarja u nipproponi mozzjoni? Għidli jekk iniex qed nifhem ħażin għax jista’ jkun li m’aħniex fuq l-istess wavelength.  

IĊ-CHAIRPERSON: Onor. Azzopardi, nitolbok issib ċans u tara r-ruling li kien tana l-Ispeaker u li huwa ċar ħafna u ma jħallix spazju għal interpretazzjoni. L-Ispeaker għamilhielna ċara li dan huwa Kumitat speċjali għax huwa Kumitat imwaqqaf b’liġi. Dik il-liġi lili, bħala chairperson ta’ dan il-Kumitat, kif ukoll dawk ta’ qabli u anke li ġejjin warajja, torbtilna jdejna fil-mod kif irridu naħdmu, jiġifieri tirregola l-mod kif noperaw. Meta lqajt talba biex issir diskussjoni li ma kenitx timxi mal-ordni li hija stabbilita fil-liġi, jiġifieri meta aċċettajna li niddiskutu suġġett partikolari... 

ONOR. GODFREY FARRUGIA: Bħall-Fuel Stations Policy. 

IĊ-CHAIRPERSON: Le, rigward il-Fuel Stations Policy konna ntlabna nagħtu l-opinjoni tagħna bħala Kumitat u llum għal darb’oħra l-Kumitat qiegħed jiġi mitlub jagħti l-opinjoni tiegħu dwarha. 

ONOR. GODFREY FARRUGIA: It-talba biex tiġi diskussa l-Fuel Stations Policy saret fis-7 ta’ Diċembru 2017, imbagħad fi Frar 2018 l-Ministeru għall-Ambjent iddeċieda, wara li konna tkellimna hawnhekk, li jressaq il-proponimenti tiegħu. Jien ma nara xejn ħażin billi f’dan il-Kumitat niddiskutu affarijiet li għandhom x’jaqsmu ma’ din il-materja biex ikun hemm trasparenza assoluta u biex il-Planning Authority (PA) u l-Parlament jersqu aktar lejn il-poplu. Il-Fuel Stations Policy ma ġietx minn rajha min-naħa tal-PA. Kienu ma sarx il-kick start… L-istess fil-każ tal-fish farms.

IĊ-CHAIRPERSON: Ippermettili, Onor. Farrugia, ħalli l-affarijiet ikunu ċari u jkunu minuted. Jien kelli talba mill-Ministru responsabbli sabiex dan il-Kumitat jiddiskuti l-Fuel Stations Policy, u fil-fatt dik id-diskussjoni kienet saret u llum hija r-raba’ darba li qegħdin niddiskutu din il-policy. Li aħna niddiskutu kwalunkwe… 

ONOR. GODFREY FARRUGIA: Għandek żball, Sur President.  Jekk tfittex għandek issib korrispondenza mingħandi dwar is-suġġett mibgħuta fis-7 ta’ Diċembru 2017, imbagħad kienu bdew sensila ta’ diskussjonijiet f’Jannar 2018, imbagħad il-Ministru Herrera kiteb lill-Kumitat fejn  talbu jiddiskutiha f’aktar dettall. Qabel, dan il-Kumitat kien jiddiskuti ċerti affarijiet li kienu importanti u fl-interess nazzjonali, fosthom is-suġġett tal-fish farms u oħrajn. (Interruzzjonijiet) 

IĊ-CHAIRPERSON: Kollegi, qed nifhem il-ġist tal-argument tagħkom, però xejn ma jżomm lil  kull Deputat sabiex iressaq mozzjoni fil-Parlament… (Interruzzjonijiet) Jien m’iniex lest ninjora dak li qal l-Ispeaker fir-rulings tiegħu. 

ONOR. GODFREY FARRUGIA: Minn mindu sirt Chairperson inti kwalunkwe ħaġa li hija fl-interess nazzjonali ma nistgħux inqajmuha. Iż-żewġ chairpersons ta’ qabel ma kienu jaħdmu b’dan il-mod. Niftakar li fil-leġiżlatura l-oħra konna anke ddiskutejna s-silos tal-qamħ mill-aspett ambjentali.  Skont dak li qed tgħid int, xi ħaġa bħal din ma nistgħux niddiskutuha aktar. 

IĊ-CHAIRPERSON: Kollega, il-Parlament jista’ jiddiskuti kollox. 

ONOR. GODFREY FARRUGIA: Biex l-Oppożizzjoni tressaq mozzjoni fil-Parlament trid tistenna sitt xhur. Kif nistgħu nressquha f’leġiżlatura? 

IĊ-CHAIRPERSON: Kollega, jekk trid, tista’ tieħu aġġornament kuljum u tagħmel il-punti kollha li tixtieq. 

ONOR. GODFREY FARRUGIA: X’għandu x’jaqsam! 

IĊ-CHAIRPERSON: Mistoqsijiet parlamentari jistgħu jsiru dejjem. 

ONOR. GODFREY FARRUGIA: F’aġġornament ma nistax inressaq mozzjoni. L-Oppożizzjoni għandha ċans ta’ darba f’sitt xhur biex tressaq mozzjoni. Dan il-Kumitat għalhekk mhux qed jiltaqa’ kif suppost, għax niddiskutu biss dak li trid tqajjem il-PA. Jien qed ngħidlek li aħna, bħala Membri, għandna dritt li f’isem il-poplu, jew anke l-poplu nnifsu...  Pereżempju, il-kwestjoni tal-public domain qajjmuha grupp ta’ nies għad-diskussjoni quddiem il-Kumitat. 

IĊ-CHAIRPERSON: Kollega, mhux il-każ.  Qed tkun skorrett. Kull darba li ddiskutejna l-public domain kien wara li jien ingħatajt rapport mill-PA.  Dan jistgħu jikkonfermawh l-istess uffiċjali tal-PA li hawn preżenti. 

ONOR. GODFREY FARRUGIA: Le, m’iniex x’skorrett. Jien ili f’dan il-Kumitat minn day one, anke meta ma kontx Membru tal-Kumitat kont nattendi għal-laqgħat, u naf eżattament kif jimxi u kif tmexxa taħt chairpersons oħrajn. 

IĊ-CHAIRPERSON: Kollega, jien m’iniex se mmur kontra r-ruling tal-Ispeaker.

ONOR. GODFREY FARRUGIA: Inti qed tirrestrinġi u torbot idejn il-Kumitat għax qiegħed tgħid li biex niddiskutu suġġett hawnhekk trid tqajmu l-PA jew l-Environment and Resouces Authority (ERA) u ħadd aktar. Mela s-sehem tal-poplu x’inhu? 

IĊ-CHAIRPERSON: Ir-ruling tal-Ispeaker… 

ONOR. GODFREY FARRUGIA: Ir-ruling l-Ispaker tah wara li twaqqaf il-Kumitat biex jagħlaq ħalq dan il-Kumitat għax kien jaf li qed ikun effettiv. Issa ġibnieh qagħqa tal-għasel lil dan il-Kumitat; ma jiswa xejn. Niġu hawnhekk to rubber stamp li jgħidu l-PA jew l-ERA. It’s not fair and it doesn’t make sense. 

ONOR. JASON AZZOPARDI: Sur President, se nipprova nkun kemm jista’ jkun oġġettiv lil hinn minn kull nuance ta’ politika partiġġjana. 

ONOR. GODFREY FARRUGIA: Skużani se nwaqqfek, Onor. Azzopardi, din m’għandhiex x’taqsam ma’ politika partiġġjana. Hawnhekk qegħdin nitkellmu fl-interess pubbliku u nazzjonali u mhux f’sens ta’ politika partiġġjana. 

ONOR. JASON AZZOPARDI: Onor. Farrugia, jien u int qed naqblu. Jien qed nagħmel din il-premessa biex iċ-Chairperson ma jaħsibx li se nipprova nagħmel xi argument ta’ politika partiġġjana.  Se nkun kemm jista’ jkun oġġettiv. M’għandix dubju li ċ-Chairman irid jimxi skont il-liġi u m’għandix dubju li ċ-Chairman irid jimxi skont ir-ruling tal-Ispeaker għax ir-ruling tal-Ispeaker, tħobbu jew ma tħobbux, huwa ruling, però li qed nipprova ngħid jien huwa li naħseb li qegħdin nagħmlu interpretazzjoni ħażina tar-ruling tal-Ispeaker.  

Sur President, l-Onor. Farrugia għandu raġun, u għandi nemmen li jien għandi raġun, meta ngħidu li bl-interpretazzjoni tiegħek se noqtlu b’mewta naturali lil dan il-Kumitat u se niġu esposti għar-redikolu, li naħseb li ħadd ma jridha.  Inti rightly so għedt li dan il-Kumitat  huwa mwaqqaf bil-liġi, u ċioè Kapitlu 552 , li artiklu 60 tiegħu jgħid hekk: 

“The Standing Committee shall discuss any strategy, plan or policy referred to it in terms of articles 46 and 53 and any other matter referred to it in terms of the Environment Protection Act...”. 

Meta mbagħad tmur tħares lejn l-Environment Protection Act, issib li artiklu 3 – li tgħidx kemm domna ngħidu li huwa artiklu sabiħ meta ddiskutejnieh fil-Plenarja tliet snin ilu – jgħid hekk: 

“It shall be the duty of every person and entity, whether public or private, to protect the environment and to assist in the taking of preventive and remedial measures to protect the environment and manage natural resources in a sustainable manner.”.

Allura jekk il-liġi qiegħda tagħti duty lil “every person”, kemm aktar għandu dritt Membru Parlamentari, hu min hu u hi min hi, li jġib għall-attenzjoni tal-Kumitat xi ħaġa li qiegħda fid-dominju pubbliku u li hija intrinsikament ta’ natura ambjentali! Jien kont chairman ta’ Kumitat parlamentari u naf li chairman ma jistax ma jobdix ruling u ma jistax ma jimxix mal-liġi, imma li qed ngħid jien hu li bl-interpretazzjoni skorretta tal-liġi se nġibu fix-xejn l-iskop tal-Kumitat. Aħna l-avukati mgħallmin li l-loġika u l-interpretazzjoni tal-liġi għandhom jimxu flimkien, u jekk ma jimxux flimkien hemm xi ħaġa ħażina fl-interpretazzjoni tal-liġi mhux fil-loġika għax il-loġika m’għandha tfalli qatt. Sur President, l-interpretazzjoni tiegħek, in good faith, biex ma ninftehimx ħażin, hija skorretta, mhijiex loġika u allura b’dik id-deċiżjoni se ġġib fix-xejn ir-raġuni għalfejn niltaqgħu hawnhekk. Mela aħna qegħdin f’sitwazzjoni fejn deputat, hu min hu, jiġi ffaċċjat b’xi ħaġa ta’ kontroversja ambjentali fil-pubbliku u lil dak li jkun jgħidlu “żomm, ma nistax niddiskutiha fil-Kumitat għax l-ewwel irrid nagħmel mozzjoni fil-Palrament”. Mela l-ewwel irrid nistenna l-Parlament jiltaqa’ fis-7 ta’ Ottubru, imbagħad nistenna t-turn tiegħi biex tiġi diskussa dik il-mozzjoni, li probabbilment jgħaddu numru ta’ xhur kif qal l-Onor. Farrugia, ma tgħaddix min-naħa tal-Gvern u ma tiġix hawnhekk. Dak mhux l-iskop. Sur President, sinċerament ma ġejtx ippreparat biex nagħmel dan l-argument. 

ONOR. GODFREY FARRUGIA: Lanqas jien. 

ONOR. JASON AZZOPARDI:  Ninsabu f’Awwissu mqaddes u minflok qegħdin band’oħra, qegħdin hawnhekk nagħmlu dawn l-argumenti. This is basic, se nġibu fix-xejn lil dan il-Kumitat, se noqtluh, se nidħku b’xulxin u se ngħixu gidba. Xi skop hemm li nistiednu lill-NGOs u lill-esperti, imbagħad jien, bħala deputat, ma nistax nipproponi suġġett għad-diskussjoni?  M’iniex qed ngħid li l-Kumitat għandu jordna lill-Ministru jagħmel “X” jew “Y”, xejn minn dan, imma allura lanqas niddiskutu! M’għandix jien bħala deputat ikolli materja ta’ importanza ambjentali u niġu niddiskutuha hawnhekk u jiġu r-rappreżentanti tal-PA u jgħiduli li l-media qabditha minn denbha, li mhumiex korretti għax “hekk” u “hekk”, jew, iva, veru, ħa naraw kif nirrimedjaw? Allaħares ma nagħmlux hekk għax inkella nkunu qed nidħku b’xulxin.  U jien nixtieq, Sur President, li dan tirrifletti fuqu, u jekk hemm bżonn anke tkellem lill-Ispeaker.  This is basic u jien ma rridx inkun kompliċi li ngħix gidba. Aħna niġu hawnhekk biex nagħmlu biċċa xogħol tajba, bid-difetti kollha tagħna u bil-limitazzjonijiet tagħna, imma mhux biex ma niddiskutux xi ħaġa ta’ materja ambjentali. 

IĊ-CHAIRPERSON: Qed nieħdu nota ta’ dak kollu li ntqal u kollox qed jiġi minuted. L-Ispeaker għamilha ċara kif irridu nimxu u jien beħsiebni nimxi mar-ruling tiegħu.  Id-dewmien li ssemma ma jeżistix għax, kif tafu, mozzjoni tista’ titressaq bi qbil u jekk il-Parlament jawtorizzana niddiskutu kwalunkwe suġġett, aħna nistgħu niddiskutuh liberalment. L-Ispeaker ma qalx li l-Kumitat ma jistax jiddiskuti xi suġġett, imma ggwidana dwar il-proċedura li rridu nsegwu jekk irridu niddiskutu suġġetti li ma joħorġux mil-liġi, jiġifieri li ma jkunux riferuti lilna mill-ERA jew mill-PA, jew mingħand il-Ministru jew Ministri konċernati. Jien beħsiebni nimxi ma’ dak ir-ruling u nitlobkom tirrispettaw ir-ruling tal-Ispeaker u kull suġġett li tkunu tixtiequ tiddiskutu li ma joħroġx mil-liġi li waqqfet lil dan il-Kumitat jiġi diskuss bla nkwiet ta’ xejn u bla problemi ta’ xejn, kif għamilna fi stanzi oħrajn meta ma ddejjaqt xejn niddiskuti materja fuq talba ta’ diversi Membri. 

ONOR. GODFREY FARRUGIA: Xtaqt nagħmel punt żgħir ieħor, Sur President. Fi Frar li għadda inti kont għedt li fl-aġenda li jmiss se niddiskutu r-rural policy. Minn Frar ‘il hawn għaddew dawn ix-xhur kollha. Tista’, jekk jogħġbok, tgħidli meta se niddiskutuha? 

ONOR. JOSÈ HERRERA (Ministru għall-Ambjent, Żvilupp Sostenibbli u Tibdil fil-Klima): Sur President, tista’ tispjegali x’inhi l-issue għax ma kontx hawnhekk mill-bidu? 

IĊ-CHAIRPERSON: L-issue hija li ntlabna mill-Onor. Azzopardi sabiex nagħmlu diskussjoni mingħajr ma ġejna… 
  
ONOR. GODFREY FARRUGIA: Mhux biex issir diskussjoni llum imma biex ittellagħha fuq l-aġenda. 

IĊ-CHAIRPERSON: Strettament apparti d-diskussjoni f’dan il-Kumitat hemm mezzi oħra li aħna bħala Deputati nistgħu nagħmlu biex niksbu dik l-informazzjoni. 
ONOR. GODFREY FARRUGIA: Dak huwa differenti. 

IĊ-CHAIRPERSON: M’aħniex qed niftehmu. 

ONOR. CLINT CAMILLERI (Segretarju Parlamentari għall-Biedja, Sajd u Drittijiet tal-Annimali): Sur President, ħa nissuġġerixxi way forward u ċioè li l-items li l-Onor. Membri jixtiequ li jitpoġġew fuq l-aġenda niċċekkjaw mal-Ispeaker jekk jiksrux ir-ruling tiegħu jew le mbagħad niddiskutuhom jew le skont kif jiddeċiedi hu. Ovvjament, l-Ispeaker Anġlu Farrugia huwa dak li jiddeċiedi fuq materja tal-Kamra u għaldaqstant nitkellmu miegħu, naraw nistgħux jew le niddiskutuhom, jekk jgħidilna iva, tkun iva, jekk jgħidilna le, tkun le. 

ONOR. GODFREY FARRUGIA: Anzi, jien nissuġġerixxi sistema aktar proattiva. Jekk is-suġġetti li nissuġġerixxu aħna, pereżempju semmejt ir-rural policy, huma verament vijabbli u għall-qalb, kemm il-PA jew l-ERA, għandha tiġi minnhom li jressquhom għad-diskussjoni mhux jibqgħu fuq l-ixkaffa. Hemm ċerti issues, li huma importanti, li jekk jinbidlu fil-ħin –  rajna li l-Fuel Stations Policy damet aktar minn sentejn biex tiġi hawnhekk għar-reviżjoni – u jkun hemm kambjament għall-aħjar to match il-progress li qed isir fil-pajjiż...  Għandha tiġi minn dawn iż-żewġ awtoritajiet sabiex, fl-interess nazzjonali, jekk aħna ma nkunux nistgħu niddiskutu suġġett  minħabba r-ruling tal-Ispeaker, iressquh huma f’isimna għad-diskussjoni. 

IĊ-CHAIRPERSON: Kollegi, hekk sar.  Fil-fatt il-Fuel Stations Policy qegħdin niddiskutuha hawnhekk illum għax il-Ministru responsabbli mill-ambjent talabni sabiex nagħmlu din id-diskussjoni, kif għandu poter bil-liġi li jagħmel. 

ONOR. GODFREY FARRUGIA: Le, Sur President, il-Ministru għoġbu jidħol fiha wara. Ara l-meetings ta’ Jannar li saru qabel mal-Ministru ddeċieda li jidħol fiha. (Interruzzjonijiet) Imbagħad wara ngħata r-ruling. Dak li ġara. Wara dak il-perjodu ngħata r-ruling biex jagħlqulna ħalqna! 

ONOR. CLINT CAMILLERI: Onor. Farrugia, x’tixtieq tressaq għad-diskussjoni quddiem dan il-Kumitat? 

ONOR. GODFREY FARRUGIA: Semmejtilkom talba li hija pendenti kważi sena. 

ONOR. CLINT CAMILLERI: Li hija? 

ONOR. GODFREY FARRUGIA: Ir-rural policy. 

ONOR. CLINT CAMILLERI: Niċċekkjaw mal-Ispeaker kif nistgħu ntellgħuha… 

ONOR. GODFREY FARRUGIA: Għandek dritt tressaqha inti.

ONOR. CLINT CAMILLERI: Imma nista’ nressaqha jien? Milli qed nifhem ir-ruling qiegħed għal kulħadd l-istess. 

ONOR. GODFREY FARRUGIA: Bħala persuna li għandek kariga fl-Eżekuttiv għandek dritt li tressaqha f’ismi, kif għandhom dritt jagħmlu l-ERA u l-PA. 

IĊ-CHAIRPERSON: Kollega inti ssib problema li timxi ma’ dak ir-ruling? 

ONOR. JOSÈ HERRERA: Jien ma jien qed nifhem xejn għax ma kontx hawnhekk mill-bidu. Ma nafx x’inhi t-talba. 

IĊ-CHAIRPERSON: Sinjuri, ejjew nipproċedu bl-aġenda li għandna quddiemna, jekk jogħġobkom. 

ONOR. JASON AZZOPARDI: Ippermettili, Sur President, għax b’din se nġibu fix-xejn ir-raġuni għalfejn qegħdin hawnhekk. L-Oppożizzjoni se tiġi sempliċement osservatur. 

IĊ-CHAIRPERSON: Mhuwiex il-każ. Qed nagħmlu argument politiku meta m’hemmx għalfejn. 

ONOR. JASON AZZOPARDI: Jien nitlob ruling. Is-Segretarju Parlamentari għamel suġġeriment tajjeb... 

IĊ-CHAIRPERSON: Dak is-suġġeriment, li huwa tajjeb u li intom qed taqblu miegħu, huwa proprju dak li talabna biex nagħmlu l-Ispeaker. 

ONOR. JASON AZZOPARDI: Le, qiegħed tinterpreta ħażin ir-ruling tal-Ispeaker. 

IĊ-CHAIRPERSON: Intom għandkom il-libertà li tiltaqgħu mal-Ispeaker, tkellmuh, u taraw hu stess x’għandu xi jgħid fuq din il-materja, imma titolbux lili biex immur kontra r-ruling tal-Ispeaker. Ma tarax! 

ONOR. JASON AZZOPARDI: Ħadd mhu qed jitolbok biex tmur kontra r-ruling, għamilthielek ċara. 

IĊ-CHAIRPERSON: Għadruni ftit.  Jien irrid naħdem fil-mansjonijiet li għandi, ma nistax niġi hawnhekk u nagħmel li rrid. Veru li bħala Chairman għandi ċerti poteri, imma xorta rrid nimxi mar-regoli li huma ssettjati bih il-Kumitat. Ħadd mhu qed jgħid li ma ssirx diskussjoni f’dan il-Kumitat imma trid issir b’mod regolat. Kollegi, tafu li mhuwiex il-każ li jien qiegħed b’xi mod nipprova nifga jew inwaqqaf diskussjoni. 

ONOR. CLINT CAMILLERI: Sur President, ħa nerġa’ nagħmel suġġeriment għax għalxejn noqogħdu hawnhekk nargumentaw jekk m’aħniex naqblu mar-ruling jew l-interpretazzjoni tiegħu. Ejjew ngħidu lill-Ispeaker li l-Onor. Farrugia jew l-Onor. Azzopardi jixtiequ jtellgħu “din” il-materja f’dan il-Kumitat, jara jekk it-talba tagħhom tiksirx ir-ruling jew le, għax aħna forsi m’aħniex qed ninterpretawh kif suppost jew sebaħ u dalam, u nieħdu deċiżjoni minn hemm. Ladarba jkollna l-go ahead biex nitkellmuha... 

IĊ-CHAIRPERSON:  Naħseb li din hija l-aktar way forward loġika...

ONOR. JASON AZZOPARDI: Jien diġà għedt li s-suġġeriment tas-Segretarju Parlamentari huwa tajjeb u għaqli u nagħmilha ċara li m’iniex qed ngħid li għandna mmorru kontra r-ruling – allaħares! –  imma qed ngħid li l-interpretazzjoni tiegħek, Sur President, hija ħażina għax ir-ruling tal-Ispeaker jgħid li rridu nimxu skont il-liġi.

IĊ-CHAIRPERSON: Kollega, dik hija opinjoni. 

ONOR. JASON AZZOPARDI: Le, mhijiex opinjoni, imma huwa stat ta’ fatt. Il-liġi tgħid: 

“...any other matter referred to in terms of the Environment Protection Act...”.

IĊ-CHAIRPERSON: Kollega, ma naqbilx miegħek.  (Interruzzjonijiet) Għandi dritt għall-opinjoni tiegħi. Issa għandna żewġ items fuq l-aġenda u naħseb li… 

ONOR. JASON AZZOPARDI: Imma għidli kif se nibqgħu fuq din. 

IĊ-CHAIRPERSON: Kif trid nibqgħu?  Se nibqgħu billi jien se nobdi r-ruling tal-Ispeaker. Mhux jien irrid inressaqha imma intom. Jien se nressaq hawnhekk kulma jiġi riferut lili, xejn aktar u xejn inqas. 

ONOR. JASON AZZOPARDI: Mela se nitlob ruling, u nimmaġina li anke l-Onor. Farrugia... 

ONOR. GODFREY FARRUGIA: Iva, nissekondak. 

IĊ-CHAIRPERSON: Kollegi, is-Segretarju Parlamentari issuġġerixxa – u intom għedtu li qegħdin taqblu mas-suġġeriment tiegħu – li intom titolbu lill-Ispeaker kwalunkwe suġġett ambjentali li tixtiequ li jiġi diskuss hawnhekk u hu jagħtikom parir bil-miktub. 

ONOR. JASON AZZOPARDI: Il-proċedura mhijiex li mmur inħabbat il-bieb tal-Ispeaker u ngħidlu “ħa nkellmek ftit għax għandi problema”. Jien qiegħed Membru fuq dan il-Kumitat u għalhekk se nagħmel talba għal ruling, u nimmaġina l-Onor. Farrugia se jingħaqad miegħi f’din it-talba… 

IĊ-CHAIRPERSON: Sinjuri, din diġà għaddejna minnha.  F’kull laqgħa qegħdin nirrepetu lilna nfusna. Kien intalab ruling biex l-Ispeaker jiċċara darba għal dejjem x’inhu l-operat tagħna. Jien ma nistax inqum filgħodu, u għax ifettilli nitkellem fuq xi ħaġa, inlaqqa’ lill-Kumitat u nitkellmu fuq tali proġett. L-affarijiet ma jaħdmux hekk f’Kumitat Parlamentari mwaqqaf b’liġi. Inqum filgħodu u ngħid li ħa niddiskuti l-permessi u niġu hawn u niddiskutu l-permessi!  Mhuwiex il-każ. (Interruzzjonijiet) 

ONOR. GODFREY FARRUGIA: Aħna ma nqumux filgħodu u nitolbu li nitkellmu dwar xi suġġett; ikun hemm sustanza wara t-talba tagħna. 

ONOR. JASON AZZOPARDI: Jekk trid tirredikola l-affarijiet, affarik. No problem. 
IĊ-CHAIRPERSON: Sinjuri, l-Ispeaker qalilna kif għandna nipproċedu u permezz ta’ dik il-proċedura nistgħu niddiskutu dak kollu li tridu, imma ejjew nimxu mal-proċedura. 

ONOR. GODFREY FARRUGIA: Skużani, m’aħniex qegħdin niddiskutu dak kollu li rridu. Fil-fatt…

IĊ-CHAIRPERSON: Issa qed tkun skorrett miegħi. 

ONOR. GODFREY FARRUGIA: Le, m’iniex. Int kont skorrett il-ħin kollu miegħi! Illejla agħmel biċċa xogħol u qabel ma torqod idħol fil-videos u tara lilek innifsek titkellem b’mod differenti qabel ma ngħata dan ir-ruling u wara li ngħata r-ruling. 

IĊ-CHAIRPERSON: Jiġifieri int qed tgħidli biex ninjora r-ruling? 

ONOR. GODFREY FARRUGIA: Le! 

IĊ-CHAIRPERSON: Hekk qed tgħid. 

ONOR. GODFREY FARRUGIA: Ir-ruling sar bl-iskop li jagħlaq ħalq dan il-Kumitat! Intalab bi skop biex jagħlaq ħalq dan il-Kumitat! 

IĊ-CHAIRPERSON: Mhuwiex il-każ. 

ONOR. CLINT CAMILLERI: Jekk sarx bi skop trid tistaqsi lill-Ispeaker, imma jien ma naħsibx li l-Ispeaker jagħmel l-affarijiet bi skop. 

ONOR. GODFREY FARRUGIA: Jien għedt li ntalab bl-iskop li jagħlaq ħalq dan il-Kumitat. 

ONOR. CLINT CAMILLERI: Ma naħsibx li l-Ispeaker tal-Kamra jagħmel l-affarijiet bi skop! Naħseb li huwa fair u jipprova kemm jista’ jkun isib bilanċ. Issa jien li qed nipproponi huwa li intom taraw x’inhu dak li m’aħniex naqblu fuqu u tibagħtu tistaqsu lill-Ispeaker jekk dak li qed jintalab imurx kontra r-ruling tiegħu jew le, imbagħad ikollna risposta u mmexxu. 

ONOR. JASON AZZOPARDI: Is-Segretarju Parlamentari qed jgħid sewwa, fil-fatt qed jgħid dak li għedt jien fil-bidu. Mela allura jien qed nitlob ruling lill-Ispeaker sabiex jgħidilna jekk il-kliem li hemm f’artiklu 60 ta’ Kap. 552, u ċioè “any other matter referred to in terms of the Environment Protection Act” ifissirx li Membru ta’ dan il-Kumitat għandu dritt jitlob li tiġi diskussa fi ħdan dan il-Kumitat, u mhux li tittieħed deċiżjoni, materja marbuta ma’ artiklu 3 tal-Environment Protection Act, bħal pereżempju, l-allegazzjoni li tneħħiet l-aċċessibilità ta’ ċerti dettalji ta’ applikazzjonijiet pendenti minn fuq il-website tal-Awtorità tal-Ippjanar kif ukoll ir-rural policy tal-istess Awtorità. Dawk tajthom bħala eżempju biex inkun oġġettiv. Issa din it-talba tiġi kkomunikata lill-Ispeaker, imbagħad naraw. 

ONOR. GODFREY FARRUGIA: Jien nissekondaha. 

IĊ-CHAIRPERSON: Mela issa nistgħu nipproċedu għall-item li jmiss fuq l-aġenda. 



































PARTIAL LOCAL PLAN REVIEW OF THE NORTH WEST MALTA LOCAL PLAN 2006 – SITE AT TA’ KALĊ AREA DINGLI

IĊ-CHAIRPERSON: Nitlob lir-rappreżentanti tal-PA sabiex jagħmlulna preżentazzjoni. 

IL-PERIT JOSEPH SCALPELLO (Assistant Direttur fl-Awtorità tal-Ippjanar): Sur President, se nagħmel overview tal-proposta tal-Awtorità tal-Ippjanar biex tiġi riveduta l-policy dwar iż-żona fin-naħa tal-punent ta’ Ħad-Dingli. Bħala background, din l-area kienet ġiet proposta fil-pjan lokali tan-North West fl-2001 biex… 

ONOR. GODFREY FARRUGIA: Din hija l-entratura ta’ Ħad-Dingli? 

IL-PERIT JOSEPH SCALPELLO: Jekk tkun ġej min-naħa tar-Rabat allura tiġi l-exit. Bħala background, din iż-żona kienet identifikata fil-pjan lokali tal-2001, jiġifieri fil-public consultation draft, biex tiġi nkluża bħala parti miż-żona tal-iżvilupp. Meta kienu saru t-temporary provision schemes fl-1989, din iż-żona kienet tħalliet outside development zone (ODZ) u meta sar il-pjan lokali għamilna dik il-proposta. Fil-fatt, il-proposta ġiet taken on board fir-rationalisation exercise li emenda l-boundaries tal-iżvilupp, imbagħad fl-2006 saret parti integrali miż-żona tal-iżvilupp.  

Bħala proċess, wara li kien sar ir-rationalisation exercise, il-Malta Environment and Planning Authority (MEPA) dak iż-żmien kienet identifikat 36 sit li kienu ġew inklużi fiż-żona tal-iżvilupp, però mbagħad l-Awtorità ħadet ħsieb tissettja d-development parameters għal dawn is-siti, jiġifieri ż-zoning u l-building height. Din is-sit partikolari kienet koperta bil-Planning Control (PC) 85 tal-2007, u dakinhar l-Awtorità kienet qed tagħmel proposta biex il-building height ikun ta’ tliet sulari u three courses basement. Din għaddiet minn proċedura tal-MEPA però meta wasalna għall-approvazzjoni tal-Ministru kien hemm oġġezzjoni min-naħa tiegħu dwar il-building height. Fil-fatt id-deċiżjoni tal-Ministru dakinhar kienet li fuq dan is-sit il-building height m’għandux jaqbeż iż-żewġ sulari u three courses basement u, eventwalment, l-Awtorità mxiet mad-direzzjoni tal-Ministru u f’Marzu 2008 daħal fis-seħħ il-building height ta’ żewġ sulari u tliet courses basement. Din il-mappa li qegħdin naraw bħalissa hija assoċjata ma’ dik il-PC specification u, kif tistgħu taraw, il-height limitation kienet uniformi fuq is-sit kollu ta’ żewġ sulari u tliet courses basement. 

F’Settembru 2018 il-PA rċeviet extract tal-Minuti tal-Kunsill Lokali ta’ Ħad-Dingli fejn ġiet diskussa din l-issue, minħabba li l-building height ta’ dan is-sit huwa differenti mill-bqija tar-raħal, li huwa ta’ tliet sulari u sitt courses semi-basement, u rriferiet l-issue lill-PA biex tistudja din il-materja f’aktar dettall u tara hemmx skop ta’ bidla fil-height limitation. Din it-talba ġiet diskussa fil-Kunsill Eżekuttiv tal-PA u aħna ngħatajna direzzjoni biex nipproċedu fuq din l-emenda dwar il-building heights. F’Diċembru 2018 ħareġ l-objective, jiġifieri l-ewwel pass fil-proċess tar-review tal-local plan, li kien jgħid li għandna nżidu l-building height taż-żona, però fl-istess ħin, inżommu transition bejn l-ODZ, dan is-sit u l-bqija ta’ Ħad-Dingli. 

F’dik il-konsultazzjoni pubblika rċevejna żewġ sottomissjonijiet, waħda minn Flimkien  għal Ambjent Aħjar (FAA) u l-oħra mingħand l-ERA, u jinsabu ppubblikati fuq il-website flimkien mar-risposta tal-PA għalihom. Il-punti prinċipali tal-objections kienu li, kif inhi bħalissa, il-building height diġà tipprovdi għal transition bejn l-ODZ u ż-żona tal-iżvilupp ta’ Ħad-Dingli u li kieku kellha tiżdied il-height limitation għal 15.4 metri, jiġifieri tliet sulari, m’aħniex se nilħqu l-objective tat-transition; li l-eżerċizzju se jservi ta’ financial reward għas-sidien u l-pubbliku inġenerali mhu se jiggwadanja xejn minnu; li dan se jagħti skop għal aktar spekulazzjoni; li l-konsultazzjoni saret fi żmien il-festi; li b’din l-emenda se jinħolqu five storey blank walls; u li kien hemm ukoll breach ta’ numru ta’ policies fl-iStrategic Plan for the Environment and Development (SPED) li kienu konċentrati aktar fuq l-impatt viżwali u l-protection of the rural landscape. Kien hemm l-issue li bil-configuration tas-sit, li hija twila u dejqa, mhux se jkun hemm skop li tagħmel transition għax mhemmx biżżejjed building depth biex tvarja l-height limitation, u kien hemm ukoll l-issue tal-long distance views relatati mal-iSPED u li jekk se jkun hemm intensification jista’ jkun li jkollha impatt fuq l-infrastruttura eżistenti. 

Bħalissa qegħdin naraw il-building height map li qegħdin nipproponu għal din iż-żona, fejn qed nipproponu li nofs is-sit, li hija mmarkata bil-kulur kannella skur, ikollu height limitation ta’ 17.5 metri, u n-nofs l-ieħor ikollu height limitation ta’ 15.4 metri. Faċċata eżatt taż-żona fejn qed jiġi propost height limitation ta’ 17.5 metri diġà għandha height limitation ta’ 17.5 metri, mentri ż-żona l-oħra qed jiġi propost height limitation ta’ 15.4 metri peress li fuq iż-żewġ naħat tagħha hemm ODZ. 

Marbuta ma’ din hemm seba’ kundizzjonijiet, u ċioè li tagħmel allaċċjament mal-pjan lokali tan-North West.  L-ewwel waħda hija li aħna qed nibdlu l-height limitation biss ta’ din iż-żona u li l-użu tagħha xorta se jibqa’ terraced residential development. It-tieni kundizzjoni tispjega dak li hemm fil-mappa, jiġifieri li nofs is-sit għandu height limitation ta’ 17.5 metri u n-nofs l-ieħor għandu height limitation ta’ 15.4 metri. Importanti li nispjega li skont id-DC 15 dawk huma overall heights. Biex nagħmel distinzjoni, DC 15 jagħti numru għal għoli komplut tal-bini imma imbagħad jagħti wkoll dak li nsejħulu l-facade height u dik dejjem tkun 3.4 metri inqas mill-overall height li qed insemmu, jiġifieri għandek bini se jitla’ flash mal-alignment tat-triq, imbagħad se jkollok sular irtirat fuqu. Għamilna wkoll il-kundizzjoni li fuq il-biċċa li tħares fuq l-ODZ, jiġifieri l-parti to the south, allavolja l-height limitation huwa ta’ 17.5 metri xorta tibda minn 12.3 metri. Hemmhekk il-bini se jitla’ 12.3 metri mbagħad ikun hemm set back ta’ tliet metri għal kull sular sakemm tilħaq l-overall height ta’ 17.5 metri u dik hija biex nilħqu l-oġġettiv tat-transition, jiġifieri se jkollok numru ta’ terraces sakemm tasal għall-għoli massimu. Dawk il-faċċati li jħarsu fuq l-ODZ għandhom jiġu trattati wkoll b’mod ta’ diżinn, jiġifieri ma jiġux ikkunsidrati qishom back elevation. Ikkonfermajna l-green buffer mal-ODZ biex dejjem tirrinforza t-transition bejn l-ODZ u l-ischeme, u l-aħħar kundizzjoni hija li l-boundary wall fuq wara ma jistax jeċċedi l-għoli ta’ 1.2 metri biex innaqqsu l-impatt viżwali. 

Is-sit għandu wkoll culvert għaddejja minnu, u importanti ngħidu li hemmhekk mhux se jkun hemm aċċess għas-siti biex l-aċċess ikun limitat biss għall-main road. Fuq dan is-sit ma jistax jintuża l-floor area ratio (FAR) u jekk hemm xi drittijiet ta’ terzi dawn dejjem jibqgħu salvagwardjati. Il-konsultazzjoni tagħlaq fis-16 ta’ Settembru u l-email address fejn qed nilqgħu s-sottomissjonijiet tan-nies huwa dak li qed taraw fuq is-slide. 

IĊ-CHAIRPERSON: Nirringrazzjak. Qed nifhem li t-talba sabiex jinbidel il-pjan lokali ta’ dan is-sit partikolari saret mill-Kunsill Lokali ta’ Ħad-Dingli.  Din it-talba saret b’mod unanimu? 

IL-PERIT JOSEPH SCALPELLO: L-extract li rċevejna – li wrejtu fil-presentation – jgħid li l-kunsillier David Vassallo ssekonda u li l-kunsill qabel unanimament. 

IĊ-CHAIRPERSON: Qed nifhem sew li din iż-żona, minkejja li daħlet fl-iskema fl-2006,  bħala post abitat bil-bini fuqu ilu ferm qabel hekk? 

IL-PERIT JOSEPH SCALPELLO: Iva. Fil-fatt mill-aerial photographs jidher li fis-snin 50 u fis-snin 60 diġà kien hemm il-bini f’din iż-żona. 

ONOR. GODFREY FARRUGIA: Fhimtek sew li l-ERA fl-oġġezzjoni tagħha talbet li ma jkun hemm l-ebda żieda fl-għoli tal-bini? 

IL-PERIT JOSEPH SCALPELLO: Fl-oġġezzjoni tagħha l-ERA qalet li se jinħoloq visual impact u li jkun hemm intensification of development. 

ONOR. GODFREY FARRUGIA: X’kienet l-oġġezzjoni min-naħa tal-FAA? 

IL-PERIT JOSEPH SCALPELLO: Apparti dawk iż-żewġ issues semmew numru ta’ items, kif diġà għedt, u ċioè li anke b’żieda ta’ 15.4 metri se toħloq visual impact, il-financial reward għall-private parties, li l-pubbliku mhux se jiggwadanja minnha, li se jkun hemm aktar spekulazzjoni, li l-konsultazzjoni saret fi żmien il-festi, u għamlu wkoll relazzjoni mal-policies tal-iSPED dwar areas of high landscape value u l-protezzjoni tal-landscaped area. 

ONOR. GODFREY FARRUGIA: Dawn l-eżempji li qed issemmi jinkludu s-suġġerimenti min-naħa tal-FAA? 

IL-PERIT JOSEPH SCALPELLO: Dawn li semmejtlek huma tal-FAA u in common hemm dawk iż-żewġ affarijiet, jiġifieri li se toħloq visual impact u li se jkun hemm intensification of use. 

ONOR. GODFREY FARRUGIA:  Grazzi.

IĊ-CHAIRPERSON: Naf li kien hemm perjodu ta’ konsultazzjoni pubblika li fih kull min ried jagħmel is-sottomissjonijiet tiegħu seta’ jagħmilhom, u qed nifhem li kien hemm sottomissjonijiet, però ma nsibx problema li jekk hawn min irid jitkellem, jitkellem. 

Dr. Bonello.

DR. CLAIRE BONELLO (f’isem FAA): Fis-sottomissjonijiet li għamilna fl-2018 għedna li l-Cabinet memo tar-rationalisation, li tgħodd għal dawn is-siti kollha, tgħid li “the required rationalisation sites should respect the surrounding areas”. Il-lokazzjoni għadha ma nbidlitx miż-żmien li fih sar ir-rationalisation u allura din id-direzzjoni għadha tgħodd, jiġifieri m’hemmx xi raġuni ta’ planning għalfejn din għandha tiġi minsija. In oltre, meta ħarġet il-konsultazzjoni l-kundizzjonijiet rigward it-transition zone ma kenux inklużi fid-draft tal-konsultazzjoni. Aħna qed ninsistu li se jkun hemm impatt kbir fuq din iż-żona bħala area of high landscape value u qed naraw ukoll minn dawn it-tip ta’ applikazzjonijiet li l-effetti kumulattivi ta’ partial review tal-pjanijiet lokali mhumiex qed jiġu studjati; isir partial review ta’ żona, imbagħad partial review ta’ oħra. L-effetti kumulattivi ta’ dawn il-partial reviews kollha għandha tiġi meħuda inkonsiderazzjoni. 

IĊ-CHAIRPERSON: Grazzi.  Is-Sinj. Cassar.

IS-SINJ. MARIA GRAZZIA CASSAR (f’isem l-Għaqda Din l-Art Ħelwa): Kif diġà qalet Dr. Bonello, ma nbidel xejn minn dakinhar li saret il-Cabinet memo jiġifieri l-kundizzjonijiet għadhom japplikaw kollha u rrid infakkarkom li din hija… 

ONOR. JASON AZZOPARDI: Ta’ liema sena? 

IS-SINJ. MARIA GRAZZIA CASSAR: Ta’ meta saret ir-rationalisation fl-2006 jew jista’ jkun tal-2010 meta l-Ministru bagħathom lura għar-review. Hawnhekk qegħdin nitkellmu fuq it-triq li twassal għal Dingli Cliffs, li hija waħda miż-żoni l-aktar xenografiċi ta’ Malta, fejn b’dan it-tibdil meta wieħed iħares lejn Ħad-Dingli minn Dingli Cliffs se jara ħajt ta’ għoli ta’ aktar minn ħames sulari.  Aħna qed ngħidu li għandna nżommu dan f’moħħna meta naċċettaw dan it-tibdil fil-pjanijiet lokali. 

IĊ-CHAIRPERSON: Grazzi. Mill-preżentazzjoni li għamlet il-PA qed nifhem li wara li kien hemm il-konsultazzjoni pubblika, daħlu numru ta’ kummenti kemm mill-FAA kif ukoll mill-ERA, u l-PA aġġustat dak li kienet qed tipproponi billi daħlet l-għoli… 

IS-SUR JOHANN BUTTIGIEG (Chairman Eżekuttiv tal-Awtorità tal-Ippjanar): Fil-proċess li sar, l-ewwel oġġezzjonijiet kienu fuq l-oġġettivi. Fuq dawk l-oġġettivi mbagħad ħarġet din il-policy u issa qegħdin fil-fażi ta’ konsultazzjoni pubblika. Ovvjament, jistgħu jew jerġgħu jirrepetu l-istess oġġezzjonijiet u aħna nerġgħu nikkunsidrawhom jew inkella nagħtu r-raġunijiet għalfejn m’aħniex qed nikkunsidrawhom. 

IĊ-CHAIRPERSON: Hawn aktar kummenti? L-Onor. Farrugia. 

ONOR. GODFREY FARRUGIA: Jien kont se nissuġġerixxi li din il-partial review plan terġa’ tiġi studjata sew qabel ma noħorġu giljottina fuq din iż-żona għax bħalma qalet Dr. Bonello qed isir ħafna frammentazzjoni ta’ partial review plans. 

ONOR. JASON AZZOPARDI: Min-naħa tiegħi, wara li smajt kemm lir-rappreżentanti tal-PA kif ukoll lir-rappreżentanti tas-soċjetà ċivili, għandi diffikultà nara r-rationale  ta’ din il-proposta. Qed nifhem li l-istess PA ftit tas-snin ilu kienet ħadet stand opposta għal dik li qed tiġi proposta llum f’din il-policy u jekk se tibqa’ kif inhi l-proposta hawnhekk, kemm minħabba l-frammentazzjoni li semma l-Onor. Farrugia, kemm minħabba l-effett kumulattiv, kif ukoll minħabba l-mod kif qed tagħmel l-approach tagħha l-PA għal dan is-sit, is-surroundings li ma nbidlux in line mal-Cabinet Memo tal-2006, u anke għax m’iniex qed nara xi raġuni ta’ ppjanar konvinċenti biex jiġġustifika din iż-żieda fl-għoli, jien se nitlob li jittieħed vot u se nivvota kontra. Però jien nixtieq li nkun naf what is the next step wara s-16 ta’ Settembru, jiġifieri wara li tagħlaq il-konsultazzjoni pubblika. Din hija l-ewwel darba li qegħdin niddiskutu din ir-review hawnhekk u jien  għandi ċerti diffikultajiet u oġġezzjonijiet dwarha. Sur President, x’inhu l-pass li jmiss wara s-16 ta’ Settembru?  Se nerġgħu niġu hawnhekk? 

IĊ-CHAIRPERSON: Ħa nagħmel din il-mistoqsija lis-Sur Buttigieg. 

IS-SUR JOHANN BUTTIGIEG: L-Awtorità issa tieħu konjizzjoni tal-kummenti kollha li se jkun hemm, inkluż ta’ dan il-Kumitat. Jekk ikun hemm xi forma ta’ bdil jerġa’ jitla’ quddiem dan il-Kumitat, jekk ma jkunx hemm bdil imur direttament għand il-Ministru għall-approvazzjoni tiegħu. Wara jsir dak li jgħidulu s-SEA screening assessment tiegħu wkoll. 

ONOR. JASON AZZOPARDI: Nirringrazzjak, Sur Buttigieg. Naħseb li r-risposta hija ċara ħafna u allura ġaladarba jista’ jkun hemm il-possibilità, forsi l-probabilità, li ma jkunx hemm tibdil u allura ma nerġgħux niġu quddiem dan il-Kumitat fuq dan is-suġġett, as far as I’m concerned bħala Oppożizzjoni jien kontra. Ma nafx jekk huwiex il-każ li jittieħed vot formali però nixtieq li jkun minuted li jien qed noġġezzjona għar-raġunijiet esposti, speċjalment mis-soċjetà ċivili, fuq din il-proposta. 

IĊ-CHAIRPERSON: Jien li se nagħmel huwa li nibgħat il-Minuti u t-transcript sħiħ lill-PA biex fir-records… 

ONOR. GODFREY FARRUGIA: Sur President, nista’ nirreġistra vot? 

IĊ-CHAIRPERSON: Iva. X’inhi t-talba? 

ONOR. GODFREY FARRUGIA: Li assolutament ma naqblux ma’ din il-proposta. 

IĊ-CHAIRPERSON: Mela se npoġġi l-mistoqsija.  Il-mistoqsija hi jekk il-Kumitat jaqbilx mal-pjan kif propost mill-Awtorità tal-Ippjanar għal din ir-reviżjoni tal-pjan lokali tas-sit magħruf bħala Ta’ Kalċ, Ħad-Dingli. Dawk favur? (Onor. Membri: Aye) Dawk kontra? (Onor. Membri: No) Carried. Il-Kumitat qed jaqbel mat-tibdil kif propost. 

Ngħaddu issa għall-item li jmiss.

IĊ-CHAIRPERSON:  Se nerġa’ nitlob lir-rappreżentanti tal-PA sabiex jagħmlu l-preżentazzjoni tagħhom. 

ONOR. GODFREY FARRUGIA:  Sur President, jien tlabt sabiex jattendi għal din il-laqgħa rappreżentant tar-Regulator for Energy and Water Services (REWS) u naf li kellu jiġi Dr. Buttigieg, però m’iniex qed narah hawnhekk. Nistgħu nniżżlu fil-Minuti li minkejja l-korrispondenza, li rċevejt anke jien in copy, u x-xogħol li għamlet s-Segretarja ta’ dan il-Kumitat, m’attenda ħadd min-naħa ta’ REWS u li għaldaqstant għandna niktbulhom u ngħidulhom li dan huwa disprezz lejn il-Parlament? 

ONOR. JASON AZZOPARDI: Hemm raġuni għalfejn m’attendiex? 

ONOR. JOSÈ HERRERA: He is not that relevant in this case. 

ONOR. GODFREY FARRUGIA: Whether it is relevant or not is not for you to decide. I have every right to call a person biex jiġi hawnhekk u jirrispondi għall-mistoqsijiet li nixtieq nagħmel. Il-fuel policy mhijiex biss il-mertu tal-PA imma hija mertu wkoll tar-REWS. 

ONOR. JOSÈ HERRERA: Imma hawnhekk qegħdin niddiskutu l-aspett ta’ ppjanar. 

ONOR. CLINT CAMILLERI: Sur President, niktbulu u ngħidulu li ddisprezza l-Parlament għax m’attendiex. 

ONOR. GODFREY FARRUGIA: Hawnhekk qegħdin niddiskutu l-ambjent. 

IĊ-CHAIRPERSON: Kollegi, preżenti hawn rappreżentanti mill-ERA u mill-PA li fejn jistgħu se jirrispondu l-mistoqsijiet tagħna.

ONOR. GODFREY FARRUGIA: Imma tista’ tagħtini risposta, yes or no, għad-domanda tiegħi?  Għax inkella se niġu njorati f’kollox f’dan il-Kumitat! Xi d-dinja niġu nagħmlu!? 

IĊ-CHAIRPERSON: Kollega, x’inhi t-talba? 

ONOR. GODFREY FARRUGIA: Li ningħataw raġuni għalfejn il-persuna ndikata m’attendietx għal din il-laqgħa. (Interruzzjonijiet) 

ONOR. CLINT CAMILLERI: Naqbel mal-Onor. Farrugia li għandna niktbulu u nitolbuh jagħtina risposta għalfejn ma ġiex. 

ONOR. JOSÈ HERRERA: Was he was summoned formally? 

IĊ-CHAIRPERSON: Is-CEO bagħat javżana li hu mhux se jkun Malta llum... 

ONOR. GODFREY FARRUGIA: ...u ssuġġerixxa persuna oħra. 

IĊ-CHAIRPERSON:  Tlabnih, through s-Segretarja tal-Kumitat, sabiex jibgħat replacement u jidher li kien se jibgħat replacement però milli qed nifhem ir-replacement mhux qiegħed hawnhekk. 

ONOR. GODFREY FARRUGIA: Inkitbet ittra lil Dr. Andrè Buttigieg u hu rrisponda li se jiġi minflok is-CEO, imma ma tfaċċax. Jien jidhirli li għall-ġieħ ta’ dan il-Kumitat, mhux għalija, xi ħadd li jonqos milli jippreżenta ruħu f’din l-unika okkażjoni li għandna sabiex niddiskutu din il-policy, almenu għandu jgħarrafna bil-miktub li nqalagħetlu xi ħaġa u ma ġiex.  Mhux xejn! 

IĊ-CHAIRPERSON: Tajjeb. Mela niktbulu.  

Sur Buttigieg, tista’ tibda bil-preżentazzjoni tiegħek dwar is-suġġett.

IS-SUR JOHANN BUTTIGIEG: Se ngħaddi ftit il-policy kif inhi preżentement, imbagħad ngħaddi għall-mod kif qegħdin nipproponu l-policy. 

L-ewwel kien hemm serje ta’ objectives li kienu: 

“To establish a policy framework for the location, scale and design of new fuel service stations and their ancillary development with a priority, but not exclusively, for land already committed to industrial development in close proximity to the development zone (DZ); 

To provide specific additional guidance on the relocation of existing fuel service stations located within the urban area relating to the allowable increase in the number of pumps, the proximity of the new site to the urban settlement of the existing station and the road network; 

To set out appropriate design standards for vehicular access and circulation, for both new and relocated service stations; 

To identify the prior clearances required from other regulatory agencies to ensure safety of design and operation.”. 

Kienu ġew identifikati numru ta’ siti li kienu meqjusin bħala siti tajbin għal new fuel stations li kienu: 

“Designated and industrial areas; SME sites; areas of containment (AOC); open storage areas; other areas designated for development in a subsidiary plan for non-residential development or designated or existing uses not contemplating a social and community facility or function; sites already occupied by fuel stations; sites opposite or adjacent to designated industrial areas and AOCs.”.

Il-complementary facilities in terms of economic sustainability of fuel stations would be encouraged subject to:
 
“Planning, environmental, transportation, civil protection, amenity or resource protection constraints; Building height of structure would be determined on a case by case basis with special attention to sites distant from DZ boundary; Sites already occupied by fuel stations existing prior to policy and which are located opposite or adjacent to industrial areas or AOCs or outside an appropriate location listed above; shall have footprint not exceeding committed area or 3,000 sq m (whichever is the larger);  building height shall not exceed existing building height or 7m (whichever is the higher).

Fuel stations opposite or adjacent to designated industrial areas or areas of containment għandhom ikunu ta’:

“Footprint not exceeding 3,000 sq m; 
Height of built structures not exceeding 7m;”.

Imbagħad hemm li:

“Other locations within the DZ or areas designated for urban development may be considered subject that MRA deems that they would not have a deleterious impact on existing or planned adjacent uses, conform to national and international standards and maintain adequate distances from existing or planned development;

Residential areas (RA) and residential priority areas (RPAs) not appropriate locations;

No other locations ODZ.”.

Għal dawk li huma relocated petrol stations s-suitable locations huma:

“Designated and industrial areas; SME sites; AOCs; open storage areas; other areas designated for development in a subsidiary plan for non-residential development or designated or existing uses not contemplating a social and community facility or function; sites already occupied by fuel stations; sites opposite or adjacent to designated industrial areas and AOCs; sites lying outside areas designated for development but which are legitimately committed for non-agricultural uses through planning permissions; and disused quarries.”.

Jiġifieri l-ewwel sebgħa huma eżattament bħal-locations tan-new fuel stations. 

Il-policy eżistenti tgħid ukoll li:

“No constraint on number of nozzles or ancillary facilities subject to visual, transport, amenity and environmental considerations being taken into account and to other relevant planning, environmental, transportation, civil protection, amenity or resource protection constraints;

Building height established on a case by case basis with special attention to sites distant from designated DZs.
 
Other sites may be considered in cases where community would benefit from relocation and where site for relocation does not cause unacceptable adverse environmental concerns (subject to decommissioning agreement); justification on technical and/or planning grounds that there is no feasible or suitable location; subject to EIA considerations.”.
 
Imbagħad jingħad li areas not to be considered are:

“Good quality agricultural land; areas of high landscape sensitivity; SACs and SPAs sites within 50m from a listed or scheduled site; site within 20m from edge of scheduled buffer zone; garigue or maquis; designated water-course or valley system; designated area prone to flooding; site whose perimeter lies within the 183m from a fireworks factory complex; site lying on an escarpment, ridge edge or comparatively steep slope; site whose boundaries are closer than 15m or more than 500m from DZ.”.
 
Il-policy tgħid ukoll li: 

“Proposal should not impinge on areas protected for scenic value or landmark buildings and whose context deserves protection from visual intrusion; design considerations to minimise visual impact; subject to infrastructural services considerations; footprint not exceeding 3,000 sq m; 24 nozzles; not located within 300m from a groundwater source; appropriate setback from a distributor or arterial road; sites posing traffic hazard are not acceptable; not within 500m of existing fuel station; relocated petrol stations are subject to decommissioning provisions including planning permit and decontamination; access points not located on or close to major junction.”.

Dak kien x’kien jeżisti sal-lum bil-policy tal-2015 għax qabel ma kienx hemm policy. Issa se nitkellem dwar kif se nkunu qegħdin nipproponu l-policy l-ġdida. 

L-oġġettivi kienu dawn li ġejjin:

“To highlight past, current and future trends in the development of fuel stations; to review the current situation in terms of the type (kerbside or non-kerbside, ancillary facilities), scale (footprint in square meters) and location (within the DZ or ODZ) of existing fuel stations; to review pending outline applications, full development applications and new submissions for fuel stations; to consult all related authorities; to prepare a revised policy framework which takes into account the recommendations by ERA, determine the type and scale of ancillary facilities, the distance between fuel stations which shall reflect current and future needs.”. 

Il-kuntest tal-policy kien:

“Existing fuel stations operating within DZ are creating operational challenges such as: Incompatibility with context; possible access and parking restrictions and issues; safety issues; severe limitations to upgrading.”. 

Hawnhekk nixtieq infakkar li taħt il-policy l-antika konna identifikajna 20 pompa tal-fuel li jistgħu jiġu rilokati. 

Qegħdin nipproponu wkoll li:

“Existing fuel stations not subject to operational challenges are not eligible for relocation; existing fuel stations located partially or fully ODZ not eligible for relocation; redevelopment and change of use of existing petrol stations located partially or fully ODZ not eligible for relocation.”.

Waħda mill-main changes li għandha fil-policy hija li “new fuel station shall be relocation of an existing fuel station only”, jiġifieri jista’ jkun hemm biss relocation ta’ fuel stations. 

Qegħdin nipproponu wkoll li:

“New fuel stations shall only be located in one of these locations and subject to environmental, neighbour compatibility, operational, infrastructural and safety considerations; designated industrial areas; small and medium enterprise (SME) sites; areas of containment; open storage sites as per Open Storage Policy subject to consultation with competent authorities responsible for environment, health and safety; other areas designated for development in the local plan excluding RAs, RPAs, UCAs and where Civil Protection Department (CPD), REWS and Transport Malta (TM) deem it safe.”.

Bidla prinċipali oħra hija li se nsemmi: 

“Sites already occupied by permitted fuel stations that currently occupy over 1000 sq m of land and which will relocated to the ODZ shall occupy a maximum footprint of 1000 sq m. Any upgrades shall be limited to statutory and regulatory obligations, ancillary facilities and dispensing facilities for alternative fuels.”.
 
Dawk il-pompi tal-fuel li se jiġu rikolati u li llum għandom iktar minn elf metru kwadru f’żona ta’ żvilupp, meta joħorġu barra miż-żona ta’ żvilupp, il-massimu li jista’ jkollhom huwa ta’ elf metru.  Qegħdin ngħidu wkoll li jekk inti qiegħed ġewwa designated site mhux se jkollok limitu fuq il-square meterage li għandu jkollha pompa tal-fuel, mentri jekk inti qiegħed ġewwa żona industrijali jew f’area of containment, mhux se tkun impattat bil-limitu ta’ 1,000 metru kwadru. 

ONOR. GODFREY FARRUGIA: F’waħda mil-laqgħat li kellna f’dan il-Kumitat dwar dan is-suġġett il-Ministru kien qal li f’AOC jista’ jkollok pompa tal-fuel fuq naħa tat-triq u faċċata tkun ODZ. La l-metri kwadri li se jieħu mhumiex limitati, f’każ bħal dan se jkun hemm limitu ta’ distanza mill-pompa tal-fuel għall-ODZ? 
IS-SUR JOHANN BUTTIGIEG: Dawk li huma within designated areas m’għandhomx limitu u dawk li huma ODZ għandhom il-limitu ta’ massimu ta’ 1,000 metru kwadru. (Interruzzjonijiet) Le, dawk li huma designated areas ma jistgħux ikunu ODZ areas. Teknikament jistgħu jkunu għax AOC teknikament hija ODZ, imma it is designated as an AOC. 

ONOR. JOSÉ HERRERA: Jien dejjem ngħid li għalija ODZ ifisser ODZ. Ikunx containment jew le, jekk huwa ODZ huwa ODZ. Jien kont ġbidt l-attenzjoni u esprimejt ir-riżerva – u din ir-riżerva għadni nżommha – li f’AOC, anke f’żona industrijali, jekk is-sit ikun ODZ jien inħoss li m’għandux ikun hemm eċċezzjoni għal dan l-1,000 metru kwadru. Jekk tkun żona designated ODZ allura naqbel miegħek li m’hemmx għalfejn ikun hemm din ir-restrizzjoni, imma jekk tkun ODZ jien nerġa’ nafferma u ngħidha pubblikament li m’iniex favur li f’AOCs li jkunu ODZ ma jkunx hemm il-limitu ta’ 1,000 metru kwadru.

IS-SUR JOHANN BUTTIGIEG: Dwar ir-relocation qegħdin ngħidu wkoll li jistgħu jkunu f’:

“Any other permitted/legally established site ODZ pre 1978 not related to agriculture and/or animal husbandry which results in a wider environmental benefit and is compatible with context of area. Total footprint shall not exceed legally committed footprint and not exceed 1000 sq m.”. 

Jiġifieri jista’ jkollok faċilità within the DZ u tmur fl-ODZ, imma jekk se tmur fl-ODZ trid tmur on the committed area u ma tistax teċċedi l-ammont ta’ committed area li hemm illum diġà, jew inkella sa massimu ta’ 1,000 metru kwadru jekk l-area committed hija iktar minn 1,000 metru kwadru. 

ONOR. GODFREY FARRUGIA: Jiġifieri  dan huwa dwar relocation ta’ fuel station minn ġol-qalba tar-raħal għal barra, fl-ODZ u qegħdin tipproponu li jista’ jkun biss sa massimu ta’ 1,000 metru kwadru mhux 3,000 metru kwadru kif kien qabel.

IS-SUR JOHANN BUTTIGIEG: 1,000 metru kwadru huwa l-massimu, jew il-massimu tal-committed area li hemm illum, li ma jista’ qatt jaċċedi l-1,000 metru kwadru, jiġifieri jekk għandek 500 metru kwadru li huma committed, allura jista’ jkollok biss sa 500 metru kwadru.

ONOR. GODFREY FARRUGIA: Ftehemna. Grazzi. 

IS-SUR JOHANN BUTTIGIEG: Qegħdin ngħidu li proposed fuel stations shall not be located on: 
“Agricultural land as defined by the AAC; AHLV; sites, areas designated for nature and landscape conservation under EPA but not limited to SPAs, SACs, tree protection areas etc.; scheduled sites or site within 100 m from a scheduled site or within 50m from the edge of a scheduled buffer zone; on or adjacent to woodland, garigue or maquis; watercourse and valley systems; designated area prone to flooding; site whose perimeter lies within the distance stipulated by law from a fireworks factory complex; site lying on an escarpment, ridge edge or a comparatively steep slope; areas of ecological importance and sites of scientific importance; rural/natural areas and protected by any law or policy; proposal should not impinge on areas protected for scenic value or landmark buildings and whose context deserves protection from visual intrusion.”.

Imbagħad qegħdin ngħidu li fuel stations shall be located:

“at a minimum distance of 150m from perimeter of any public institution or public space or places for vulnerable members of the public including but not limited to schools, hospitals, institutions, playgrounds, recreational areas, churches etc.”.

ONOR. GODFREY FARRUGIA: Limited or not limited?

IS-SUR JOHANN BUTTIGIEG: Not limited, jiġifieri jista’ jkollok oħrajn. 

ONOR. GODFREY FARRUGIA: Jiġifieri jista’ jkollok fuel stations oħra?

IS-SUR JOHANN BUTTIGIEG: Le, qed ngħidu li pompa tal-fuel qatt ma tista’ tkun ħdejn skola sa inqas minn 150 metru. Ovvjament semmejtlek dawk l-eżempji, imma mhemmx dawk biss. 

Imbagħad qegħdin ngħidu li fuel stations should:

“Not be located within 300m from a groundwater source used by WSC for abstraction of groundwater intended for human consumption”.

Rigward ir-relocated fuel stations qegħdin ngħidu li dawn:

“Shall have a footprint not exceeding 1000 sq m unless it lies within designated industrial areas;  SME sites; AOCs; open storage sites as per Open Storage Policy subject to consultation with competent authorities responsible for environment, health and safety; other areas designated for development in the local plan excluding RAs, RPAs, UCAs and where CPD, REWS and TM deem it safe.”.

Imbagħad qegħdin ngħidu li:

“Height of resulting structure determined on a case by case basis with special attention to sites distant from designated development zones. In any case not to exceed 7m; innovative design considered on a case by case basis; no constraint on overall number of nozzles provided it does not run counter to planning, environmental, transportation, civil protection, amenity or resource protection constraints; unless safe construction and operation considerations dictate otherwise fuel storage tanks and services shall be located underground with the exception of autogas storage tanks; fast charging stations and sale of alternative fuels shall have an appropriate service area; new stations shall be located on Ten-T core and comprehensive network and arterial and distributory road network.”.

Jiġifieri hawnhekk qegħdin ngħidu li ma jistax ikollok any fuel station fi kwalunkwe żona fl-ODZ. Jekk se nikkunsidraw li tkun f’ODZ trid tkun bilfors mat-Ten-T core network and the comprehensive netwok li hija identifikata minn TM.

ONOR. GODFREY FARRUGIA: Jiġifieri bilfors f’arterial roads.

IS-SUR JOHANN BUTTIGIEG: Iva, bilfors arterial and distributal roads, u hemm legal notice ippubblikata li tgħid liema huma dawk iż-żoni. 

Imbagħad inkomplu nipproponu li:

“Vehicular access, vehicle movement within service area and suitability of site subject to TM clearance; ERA to be consulted on any  fuel station development application and to decide on applicability of EIA regs; fuel stations subject to clearance from ERA, EWA, CPD, REWS and Occupational Health and Safety Authority (OHSA); use of groundwater for ancillary facilities is prohibited; signage will create least possible visual intrusion and light pollution and subject to TM clearance; Planning permit for a relocated existing station will be subject to a planning obligation in the form of a legal agreement related to the decommissioning and subject to a bank guarantee; fuel stations permitted by this policy and not used for a period of three consecutive years within 30 years from date of issue of permit and/or is not used for its permitted purpose shall be demolished at expense of owner and site returned to its agricultural state. The development permission for the fuel station cannot be construed as a commitment and a new application for any development is to be submitted; design should ensure that light pollution is minimised; new fuel station shall be relocation of an existing fuel station only; fuel stations relocated to ODZ have a 1000 sq m footprint cap; In case of scheduled sites distance has increased from 50m to 100m; in case of scheduled buffer zones distance has increased from 20m to 50m; fuel stations permitted by this policy and not used for a period of three consecutive years within 30 years from date of issue of permit and/or is not used for its permitted purpose shall be demolished at expense of owner and site returned to its agricultural state; minimum distance of 150m from the perimeter of any public institution or public place or places for vulnerable members of the public.”. 

ONOR. JASON AZZOPARDI:  Tista’ tispjega din tat-30 sena?

IS-SUR JOHANN BUTTIGIEG: Dik tfisser li jekk inti, għal xi raġuni, waqaft milli tuża l-fuel station għal tliet snin konsekuttivi fl-ewwel 30 sena, jew inkella qed tuża l-fuel station għal affarijiet li mhumiex intiżi bħala fuel station, il-PA għadha dritt tagħlqek u ġġiegħlek twaqqa’ l-bini kollu u terġa’ tirritornaha l-art għal stat agrikolu.

ONOR. GODFREY FARRUGIA: Pereżempju, jekk fuel station ma tibqax tuża’ l-pompi imma tintuża biex jinbidlu t-tyres jew jiġu rranġati l-punctures u tkun qiegħda fl-ODZ f’arterial road, inti se tgħidilhom li l-permess waqaf?

IS-SUR JOHANN BUTTIGIEG: Iva. Jekk inti qed tużaha pereżempju għall-iscrap...

ONOR. GODFREY FARRUGIA: Tajtek eżempju ta’ użu differenti.

IS-SUR JOHANN BUTTIGIEG: Ikun qed iżarma l-karozzi...

ONOR. GODFREY FARRUGIA: Jien semmejtlek punctures u bdil ta’ tyres.

IS-SUR JOHANN BUTTIGIEG: Inti semmejt tyres u jien semmejtlek żarmar ta’ karozzi. Hemmhekk jien se ngħidlek li trid terġa’...

ONOR. GODFREY FARRUGIA: Dan jgħodd ukoll għal dawk diġà eżistenti?
IS-SUR JOHANN BUTTIGIEG: Le, dan jgħodd għal min se japplika taħt din il-policy, inkluż ovvjament it-12-il applikazzjoni li għandna pendenti. Policy, bħal liġi, qatt ma tista’ tkun retroattiva.

ONOR. GODFREY FARRUGIA: Imma diġà għandna fuel stations li qegħdin fl-ODZ li huma magħluqin u jintużaw għal skopijiet oħra.

IS-SUR JOHANN BUTTIGIEG: Imma din il-policy ma tistax tkun retroattiva.

ONOR. CLINT CAMILLERI:  Ovvjament f’każijiet bħal dawn hemm proċeduri oħrajn ta’ infurzar li l-PA li tista’ tuża.

IS-SUR JOHANN BUTTIGIEG: Imma f’dawk il-każi li għandhom il-permessi maħruġa mill-PA; f’każi ta’ liċenzji ovvjament irid jinforza l-licensee. 

IĊ-CHAIRPERSON:  Il-Ministru Herrera.

ONOR. JOSÉ HERRERA:  Nirringrazzjak, Sur President.  L-ewwel nett irrid infakkar li din ir-reviżjoni saret fuq talba tiegħi personali. Kont għamilt talba lill-ERA, imbagħad l-ERA tellgħetha fil-Kunsill, u saret din ir-reviżjoni. Irrid nirringrazzja lilek, Sur Buttigieg, u lit-team tiegħek, kif ukoll lill-ERA u lil kull min ħadem biex tiġi riveduta l-policy, inkluż lill-NGOs li taw l-opinjoni u għamlu s-sottomissjonijiet tagħhom, lill-Oppożizzjoni li għamlet is-sottomissjonijiet tagħha u anke lill-Membri tal-Partit Demokratiku li wkoll għamlu s-sottomissjonijiet tagħhom. 

Bla dubju, din il-policy kif riveduta hija ħafna u ħafna aħjar mill-policy li kien hemm qabel. Hija aġġornament tajjeb tar-realtajiet tal-lum u huwa titjib kbir għal dik li hija policy fuq il-pompi tal-fuel, b’tali mod that I can live with the new policy kif qed tiġi proposta. Naħseb li hija policy bbilanċjata ħafna li tagħmilha ferm iktar diffiċli biex wieħed jikseb permess għal pompa tal-fuel, speċjalment f’żoni ODZ. Jekk tistaqsuni naqbilx ma’ dak kollu li hemm fil-policy ngħidilkom le,  però, kif għedt, I can live with it għax naf li wieħed irid iżomm bilanċ u wieħed irid jifhem ukoll il-limitazzjonijiet tal-pajjiż. Jien xtaqt li fl-ODZ ma jkunx hemm iżjed pompi tal-fuel – din għedtha pubblikament, jiġifieri ma jien qed ngħid ebda sigriet – għax ovvjament jien il-Ministru responsabbli mill-Ambjent u allura l-prijorità assoluta tiegħi hija ambjentali, però nifhem li min ikun responsabbli għal aspetti oħra jkollu mpenji oħra. Irrid ngħid li napprezza li almenu fl-ODZ il-footprint se tkun ferm, ferm u ferm iżgħar milli kienet u llimitajna ħafna ż-żoni tal-ODZ fejn jista’ jsir dan it-tip ta’ żvilupp u allura hemm titjib minn dak l-aspett. 

Ma naqbilx mija fil-mija fuq id-designated areas. Kif spjegajt, nifhem li l-maġġoranza assoluta tad-designated areas mhumiex ODZ, però jien nemmen li jekk hemm designated area li hija ODZ, dik hija ODZ għal raġuni. ODZ tfisser li dik il-parti, minkejja li hija designated jew le, il-policy jidhrilha li hija importanti u għandha tingħata ċerta protezzjoni. Allura nemmen li jekk aħna qed ngħidu li f’ODZ qatt ma jista’ jkollok iżjed minn 1,000 metru kwadru, allura dik il-policy għandha, mutatis mutandis, tapplika wkoll għal dawn iż-żoni. Having said that, nerġa’ ngħid li din hija policy pożittiva, li aġġornat il-politika tagħna b’mod pożittiv ħafna, u naħseb li kull min ħa parti f’dan il-proċess għamel ġid lill-pajjiż.

IĊ-CHAIRPERSON:  L-Onor. Azzopardi.

ONOR. JASON AZZOPARDI: Sur Buttigieg, fil-preżentazzjoni li għamilt, taħt il-slide “objectives”, hemm:

“To review pending outline applications, full development applications and new submissions for fuel stations.”.

Jien qed nifhem li l-policy kif riveduta mhijiex qed tipprospetta l-applikazzjonijiet ġodda, ab initio, ta’ pompi tal-fuel ġodda.

IS-SUR JOHANN BUTTIGIEG: Le, jekk se tmur ġewwa designated site, allura jista’ jkollok pompa tal-fuel ġdida.

ONOR. JASON AZZOPARDI: Jiġifieri Tizju, hu min hu, se jkun jista’ japplika għal pompa tal-fuel ġdida f’designated site.

IS-SUR JOHANN BUTTIGIEG: F’designated site iva. (Interruzzjonijiet) Skużawni, nikkoreġi ruħi; le mhux pompa ġdida imma relocation biss. 

ONOR. JASON AZZOPARDI:  Mela qegħdin ngħidu li dik mhijiex għall-ġodda imma għal dawk eżistenti. Naqblu?

IS-SUR JOHANN BUTTIGIEG: Eżatt.

ONOR. JASON AZZOPARDI: Relocated fuel stations se jkollhom footprint li ma teċċedix l-1,000 metru kwadru, unless it lies within designated industrial areas, SME sites and AOCs. Dwar AOCs taqbel mal-istatement li AOC, iktar iva milli le, hija art ODZ illum?

IS-SUR JOHANN BUTTIGIEG: Legally and technically speaking it is ODZ. Issa jekk naqbilx li hija ODZ hija kwestjoni oħra. 

ONOR. JASON AZZOPARDI: Però insa x’taħseb int; għandek kull dritt għall-fehema tiegħek...

IS-SUR JOHANN BUTTIGIEG: M’iniex se ngħid l-opinjoni tiegħi.

ONOR. JASON AZZOPARDI: Għandek kull dritt, imma ex lege...?

IS-SUR JOHANN BUTTIGIEG: Ex lege, AOC hija ODZ.

ONOR. JASON AZZOPARDI: F’dak il-każ it-threshold ta’ 1,000 metru kwadru, ma japplikax.

IS-SUR JOHANN BUTTIGIEG: Hekk hu.

ONOR. JASON AZZOPARDI: Naqblu wkoll li art agrikola, skont kif qed jiġi propost lilna, trid tkun as defined by the Agricultural Advisory Committee (AAC), li huwa kumitat fi ħdan il-PA.

IS-SUR JOHANN BUTTIGIEG: Iva, imma mhuwiex kumitat tal-PA.

ONOR. JASON AZZOPARDI: Imma huwa fi ħdan il-PA.

IS-SUR JOHANN BUTTIGIEG: Iva.

ONOR. JASON AZZOPARDI: Allura sta għall-AAC, li fil-ġudizzju tiegħu, jgħid liema hija art agrikola u liema mhijiex. Naqblu?

IS-SUR JOHANN BUTTIGIEG: Hekk hu, sakemm mhijiex diġà designated fil-pjanijiet lokali bħala art agrikola, għax jekk hija diġà designated bħala art agrikola allura m’hemmx għalfejn...

ONOR. JASON AZZOPARDI: Però għall-futur, insa dawk li huma diġà designated, l-AAC jiddetermina u jiddeċiedi x’inhu agrikolu jew le.

IS-SUR JOHANN BUTTIGIEG: Hekk hu.

ONOR. JASON AZZOPARDI: Nifhem sew li minn din il-policy kif riveduta, m’hemmx minimu ta’ distanza ta’ kilmetru u nofs bejn pompa tal-fuel eżistenti f’linja dritta ma’ dik li se tkun rilokata?

IS-SUR JOHANN BUTTIGIEG: Le m’hemmx.

ONOR. JASON AZZOPARDI: Naqblu wkoll li f’din il-policy, kif riveduta u proposta lilna, m’hemmx provdut li an existing commercial permit fi ħdan ODZ ma jistax japplika għal change of use biex jinbidel fi fuel station?

IS-SUR JOHANN BUTTIGIEG: Le, inti tista’ tagħmel biss relocation.

ONOR. JOSÉ HERRERA: You cannot change its use.

ONOR. JASON AZZOPARDI: This is very important għax huwa ventilatur partikolari. Għandna miktub – jien ma rajtiex – li an existing commercial permit fi ħdan ODZ ma jistax japplika għal change of use?

IS-SUR JOHANN BUTTIGIEG: Le, anzi nippreferu li japplika għal change of use, jekk se jagħmel xi użu differenti.

ONOR. JASON AZZOPARDI: Għal pompa tal-fuel jista’?

IS-SUR JOHANN BUTTIGIEG: Dażgur li jista’! (Interruzzjonijiet) Hawnhekk qed nitkellmu dejjem fuq relocation. 

ONOR. JASON AZZOPARDI: Forsi ma kontx ċar. Jien qed nistaqsi jekk an existing commercial permit, mhux ta’ fuel station, f’art ODZ jistax għada pitgħada japplika għal change of use għal...?

IS-SUR JOHANN BUTTIGIEG: Imma bilfors għal relocation ta’ fuel station.

ONOR. GODFREY FARRUGIA: Jiġifieri jista’ jixtri permess ta’ fuel station u jagħmilha hemmhekk. 

IS-SUR JOHANN BUTTIGIEG: Irid jixtri waħda li qiegħda within the DZ, mhux anywhere, u jirrilokaha fuq dik il-committed area li hija barra miż-żona tal-iżvilupp, sa massimu ta’ 1,000 metru kwadru.

ONOR. GODFREY FARRUGIA: Qed nifhem sew li n-numru ta’ fuel stations mhux se jiżdied minn dak li huwa eżistenti?

IS-SUR JOHANN BUTTIGIEG: Le, se jibqa’ l-istess; se jkun hemm biss relocations.

ONOR. CLINT CAMILLERI: Inti jista’ jkollok fuel station ġdida jekk għandek diġà fuel station ġewwa raħal u qed tirrilokaha, jew f’art ODZ b’dawn il-parametri li semma s-Sur Buttigieg, jew inkella, jekk hemm xi ħadd li għandu diġà spazju kummerċjali jew spazju industrijali, u jirriloka fiha għax ovvjament hija l-proprjetà tiegħu. Kif qed nifhem jien, fuel stations ġodda, apparti dawk li diġà għandhom u se jirrilokaw, mhux se jkun hemm. Jiġifieri se jkun hemm blockage ta’ new petrol stations. In-numru jrid jibqa’ dak li hu bħalissa.

ONOR. GODFREY FARRUGIA: Kemm huwa n-numru bħalissa?

IS-SUR JOHANN BUTTIGIEG: Safejn naf jien 89, imma subject to correction.

ONOR. JASON AZZOPARDI: Il-pajjiż kbir ħafna!

ONOR. GODFREY FARRUGIA:  50 għandna bżonn.

IĊ-CHAIRPERSON:  Jiġifieri din il-policy qed tipproponi li ma jistax ikun hemm pompi ġodda li mhumiex diġà eżistenti.

IS-SUR JOHANN BUTTIGIEG: Hekk hu.

IĊ-CHAIRPERSON: Din ma titrattax il-pompi privati. Jiġifieri jekk jien għandi garaxx u nopera servizz ta’ coaches u napplika biex ikolli pompa tiegħi biex nissupplixxi...

IS-SUR JOHANN BUTTIGIEG: Dak huwa storage privat għalik.

ONOR. CLINT CAMILLERI: Fi kliem sempliċi, illum hemm 89 petrol stations u daqshekk se jibqgħu, 89.

ONOR. JASON AZZOPARDI: Sur Buttigieg, għaliex ma ħassejtux il-ħtieġa li jkun hemm radius ta’ 1.5 kilometru mdaħħal bejn waħda eżistenti u dik li se tkun rilokata?

IS-SUR JOHANN BUTTIGIEG: Kieku ndaħħlu l-1.5 kilometru, nistgħu naqbdu l-policy u ngħidu li fuel stations ma jistgħux jiċċaqilqu!

ONOR. JASON AZZOPARDI: Jiġifieri kieku timblukkaw lil kulħadd.

IS-SUR JOHANN BUTTIGIEG: Hekk hu. Meta tagħmel plotting tal-fuel stations eżistenti – jekk tridu nista’ nurikom – u ddaħħal il-constraints kollha li jeżistu, prattikament nista’ ngħidu li kulħadd jibqa’ fejn hu. 

ONOR. JASON AZZOPARDI: Din il-policy tapplika għall-pending applications ukoll, mill-mument li tkun implimentata?

IS-SUR JOHANN BUTTIGIEG:  Iva, ladarba tidħol in vigore.

ONOR. JASON AZZOPARDI: From a bird’s eye view kif tidħol din il-policy riveduta meta nafu li sa ċertu annu, hemm min jgħid 2030 u hemm min jgħid 2040, il-pajjiż se jaqleb għal karozzi li ma jadmux bil-fuel? Peress li huwa fatt, għax Malta żgħira u n-nies magħrufa u jitkellmu, li wħud għandhom il-ħsieb li meta jasal dak l-annu partikolari l-fuel station rilokata tinbidel f’xi ħaġa differenti, u jkun hemm bini għax l-iskop ta’ fuel station ma jibqax, ma nafx jekk tkunx is-sena 2030 jew 2040... 

ONOR. JOSÉ HERRERA: Ħafna qabel!

ONOR. JASON AZZOPARDI: Allura jekk kif qed jgħid il-Ministru Herrera, ħafna qabel, xi skop hemm li aħna se nkunu qegħdin nirrilokaw fuel station żgħira ħafna għal post b’1,000 metru kwadru?

ONOR. JOSÉ HERRERA: Hemm il-kunċett ta’ just expectation jekk għandu t-titolu. 

ONOR. JASON AZZOPARDI: Le, m’hemm just expectation ta’ xejn, Ministru! Ma ndaħħlux kunċetti li ma jeżistux! Jekk persuna għandha fuel station żgħira ħafna u se tagħtiha 1,000 metru kwadru, se tikber ħafna. U jekk ikunu 3,000 metru kwadru allura se terġa’ tikber iktar!  Id-domanda tiegħi hija jekk fid-diskussjonijiet bejn il-PA u entitajiet oħrajn ġiex diskuss il-punt ta’ x’se nagħmlu long term meta jkun hemm il-cut-off date fejn naqilbu għal karozzi li ma jaħdmux bil-fuel meta nafu d-daqs ta’ pajjiżna x’inhu, apparti li diġà għandna numru kbir ħafna ta’ fuel stations.  Għax 30 sena – u j’Alla jkunu inqas kif qed jgħid il-Ministru Herrera – għalija huma ħafna però fil-ħajja ta’ pajjiż mhuma xejn.  X’se jsir minn dawn il-fuel stations li wħud minnhom taħsbek qiegħed Las Vegas bil-kobor tagħhom?  L-art ODZ u agrikola li diġà ttieħdet, does it feature? Jien qed nipprova nara long term għax ftit tas-snin oħra jien mhux se jkun hawn, però l-pajjiż ikun għadu hawn. X’se jiġri minnhom 20, 30 sena oħra?

IS-SUR JOHANN BUTTIGIEG: Ovvjament daħħalna dik il-kundizzjoni ta’ 30 sena u tliet snin rispettivament, imma mhux biss. Illum fuel station ma tipprovdix biss fuel imma tipprovdi servizzi oħra, inkluż car wash, vulcaniser, servizzi ta’ VRT, eċċ. Dawk is-servizzi xorta jridu jibqgħu jingħataw anke meta naqilbu għal karozzi li ma jaħdmux bil-fuel. Allura x’nagħmlu? Nitfgħuhom fiż-żona ta’ żvilupp wara l-bieb tan-nies? L-ammont ta’ ilmenti li għandna dwar car washes li huma wara l-bibien tan-nies, huwa fenomenali! Ovvjament dan huwa l-bilanċ li sibna bejn dak li rridu u l-inċentiv li nagħtu biex dak li jkun joħroġ miż-żona tal-iżvilupp, l-ewwel nett għax huwa ta’ periklu u anke minħabba l-ambjent tal-madwar. Aħna nieħdu pjaċir kieku fil-pjazzez tan-Naxxar, Tal-Mosta, tax-Xagħra, tas-Siġġiewi u ta’ rħula oħra ma jkollniex pompi tal-fuel, u għalhekk dan huwa l-bilanċ li rridu nilħqu. 

ONOR. JASON AZZOPARDI: Granted!

IS-SUR JOHANN BUTTIGIEG: Allura ma nagħmlux policy? Inħallu lil kulħadd fejn hu għal 30 sen’oħra sakemm naqilbu għal karozzi li ma jaħdmux bil-fuel? Jew inkella naraw li jkun hemm bil-mod il-mod...?

ONOR. JASON AZZOPARDI:  Imma tista’ tirrispondi għad-domanda li għamilt u li sinċerament ma nafx ir-risposta għaliha?  Jien qed nistaqsi jekk b’din il-policy aħniex qegħdin nippreparaw għal x’jista’ jew x’ma jistax jiġri minn dak is-sit fejn hemm il-fuel station innifisha – insa għal mument l-affarijiet anċillari – meta jkun hemm dik il-cut-off date? 

IS-SUR JOHANN BUTTIGIEG: Kif diġà għedt, jekk is-sit ma jintużax għal dak li għandu x’jaqsam ma’ fuel station jew inkella jkun hemm applikazzjoni – u sa 30 sena oħra minn jaf kemm-il policy għad trid tilħaq tinbidel – biex isiru użi differenti minn dik il-fuel station... Pereżempju, ma nafux kif kull min se jkollu vettura elettrika u m’għandux garaxx fejn se jiċċarġja l-karozza. 

ONOR. GODFREY FARRUGIA: Nagħtik risposta issa stess. Preżentament qed jinbigħu karozzi – m’iniex se nsemmi ditti – li għandhom il-batterija tinqala’, iddaħħalha d-dar, tiċċarġjaha, terġa’ tqegħedha, u sservik 500 kilometru, li f’Malta, lili bħala tabib, kieku kelli naħdem regolari, sservini tliet ġimgħat!

IS-SUR JOHANN BUTTIGIEG: Jekk trid nista’ nurik artikli maħruġa minn CEOs tal-BMW u ta’ ditti oħrajn u ara r-risposti li taw.

ONOR. GODFREY FARRUGIA: Le, din il-karozza li qed insemmi diġà qiegħda fit-triq.

IS-SUR JOHANN BUTTIGIEG: Qed nitkellmu fuq production lines. 

ONOR. GODFREY FARRUGIA: Taqla’ l-batterija, iddaħħalha miegħek id-dar, u l-għada filgħodu terġa’ tqegħedha ġol-karozza li tkun ipparkjata wara l-bieb.

ONOR. CLINT CAMILLERI:  Il-fatt hu li ma nistgħux immorru minn estrem għal ieħor, fis-sens li almenu nafu li filwaqt li qabel wieħed seta’ jżid fuel stations bil-mod kif kien qed isir fil-passat, malli jkollna din il-politika fis-seħħ id-89 fuel station li għandna, se jibqgħu 89, sakemm ma terġax tinbidel il-policy fil-futur. Jiġifieri jekk xejn, għamilna pass importanti ‘l quddiem. Issa, jekk ‘il quddiem, mal-avvanz tat-teknoloġija – ovvjament ħadd minna ma jista’ jgħid x’se jiġri 30 sena oħra –...  Il-fatt hu li llum il-ġurnata f’pajjiżna għandna 89 pompa tal-fuel u permezz ta’ din il-policy dawn mhumiex se jiżdiedu.

ONOR. JASON AZZOPARDI: Sur Buttigieg, naqblu li pompa tal-fuel għandna lifespan?

IS-SUR JOHANN BUTTIGIEG: Sakemm ma jsirx upgrading, iva.

ONOR. JASON AZZOPARDI: Naqblu li bejn wieħed u ieħor dak il-lifespan huwa ta’ 20 sena?

IS-SUR JOHANN BUTTIGIEG: M’iniex espert fi-materja u allura ma nistax ngħidlek. 

ONOR. CLINT CAMILLERI: Il-lifespan tiddependi minn kemm dak li jkun jirranġaha. Hemm pompi tal-fuel f’nofs ir-raħal li ilhom hemm mitt sena!

ONOR. JASON AZZOPARDI: Sur Buttigieg, bħala PA, ma taħsibx li jkun għaqli u bżonnjuż li as of now, ġaladarba qegħdin niddiskutu u napprovaw dan id-dokument rivedut, ikun iffissat x’tista’ u x’ma tistax tagħmel tant snin down the line meta ma jibqax il-bżonn ta’ fuel station fil-pajjiż? (Interruzzjonijiet) Għax jien għandi responsabilità lejn dawk li ġejjin warajja.

ONOR. CLINT CAMILLERI: Imma mhux bla sens li tgħidilhom 30 sena oħra...?

ONOR. JASON AZZOPARDI: Le, mhuwiex bla sens. Li taħseb minn qabel mhuwiex bla sens imma huwa għaqal.

ONOR. CLINT CAMILLERI: Imma ma tafx x’se jkollok fis-suq dak iż-żmien! Qed tipprova tfajjar, biex taparsi tagħmlu xi ħaġa! Ir-realtà hija kompletament differenti!

ONOR. JASON AZZOPARDI: X’jiġifieri?

ONOR. CLINT CAMILLERI: It-teknoloġija tinbidel kuljum, ikun hemm l-avvanzi u ħadd minna ma jaf x’se jkun hemm dak iż-żmien! Inti tista’ taħseb fuq illum, imma fuq x’se jiġri fis-snin li ġejjin... Il-fatt huwa li ħaddieħor ħalla l-pompi tal-fuel jiżdiedu kemm iridu, u dan il-Gvern, permezz tal-Ministru Herrera, qed jagħmel capping. Dik hija l-verità kollha! Issa ħa noqogħdu nitkellmu fuq 30 sena oħra, qisna qegħdin back to the future! Ejjew inkunu realistiċi!

ONOR. JASON AZZOPARDI: Jien ma rridx nagħmel diskorsi partiġġjani, però la semmejt is-suġġett irrid ngħid li qegħdin niddiskutu reviżjoni ta’ policy maġġuri wara erba’ snin! Ara kemm ħsibna fit-tul!

ONOR. CLINT CAMILLERI: X’kienet il-policy ta’ Gvern Nazzjonalista fil-25 sena, neqsin sentejn, fuq il-pompi tal-fuel? Min ikollu s-saħħa kien jagħmilha u ħaddieħor ma seta’ jagħmel xejn! Dik hija l-verità kollha! Għallinqas aħna għandna policy li hija fair ma’ kulħadd, u qegħdin nemendawha ħalli tkun aħjar, u qed nagħmlu capping! Dak li m’għamiltux intom qed nagħmluh aħna! Dik hija l-verità!

ONOR. JASON AZZOPARDI: Bravu! Wara li ndunajna li fottejna u qridna ħafna art agrikola minħabba l-policy tal-2015...  (Interruzzjonijiet)  Imma m’għamilniex il-ħsara li saret fl-aħħar erba’ snin! (Interruzzjonijiet) 

ONOR. CLINT CAMILLERI: M’għamiltux ħsara meta kontu intom li daħħaltu ruxxmata raba’ fiż-żoni ta’ żvilupp!? Bir-rispett kollu, ma ndaħħqux nies!

ONOR. JASON AZZOPARDI: Nistgħu, jekk jogħġbok, nitkellmu bħan-nies?

ONOR. CLINT CAMILLERI: Jien bħan-nies qed inkellmek. Safejn naf jien m’għedtlek ebda kliem li ma kienx bħal tan-nies! Qed nuża terminoloġija Maltija li qiegħda fil-vokabularju Malti!

ONOR. JASON AZZOPARDI: Sur Buttigieg, ma taħsibx li kien ikun għaqli jew bżonnjuż li minn issa ninsistu fuq x’użu jista’ jew ma jistax isir għeluq il-lifespan ta’ din il-pompa tal-fuel li se tkun rilokata fuq 3,000 metru kwadrat, tlett itmiem...?

IĊ-CHAIRPERSON: Onor. Azzopardi, biex inkun naf ħalli nirregolaw ruħna...

ONOR. JASON AZZOPARDI: Jien lix-xhud qed nistaqsi mhux lill-Ministru. Imbagħad, wara li jweġibni... (Interruzzjonijiet) Tweġibx għalih inti, Sur President!

IĊ-CHAIRPERSON: Ippemettili nagħmel xogħli! M’iniex se nwieġeb għalih. Biex inkunu nafu fejn qegħdin, nista’ nkun naf x’inhi l-pożizzjoni tal-Oppożizzjoni fuq il-fuel stations?  Għax minn kemm ilha teżisti l-policy sal-lum għadna ma nafux x’inhi.

ONOR. JASON AZZOPARDI: Ara x’qallek biex twieġeb, Johann Buttigieg!

IĊ-CHAIRPERSON: X’inhi l-pożizzjoni tal-Oppożizzjoni?

ONOR. JASON AZZOPARDI: Il-pożizzjoni tiegħi hija kontra l-ispekulazzjoni tal-art, kontra li jinxtraw permessi biex tiġi spekulata l-art minn ċerti kuntratturi! Issa, Sur Buttigieg, għamiltlek domanda.

ONOR. CLINT CAMILLERI: Ma kenitx hekk fl-2006!

ONOR. JASON AZZOPARDI: Ħu paċenzja! X’inhi din l-arroganza li ma jistax jitkellem Membru tal-Oppożizzjoni?! Għadni ma spiċċajtx!

ONOR. CLINT CAMILLERI: Min jaf kemm-il darba nkun qed nitkellem jien u ħallejtek titkellem!

ONOR. JASON AZZOPARDI: Ħa nagħmel domanda, imbagħad iwieġeb!

ONOR. CLINT CAMILLERI: Ma naħsibx li huwa ġust li qed tgħid dawn l-affarijiet! Ma naħsibx li inti ġust! Anzi, kien hemm istanzi fejn qbilt miegħek u ħallejtek titkellem kemm trid! 

ONOR. JASON AZZOPARDI:  Mela għandi nkun kuntent għax ħallejtni nitkellem!

ONOR. CLINT CAMILLERI:  Intom għandkom id-dritt divin minn Alla li intom biss tistgħu titkellmu!

ONOR. JASON AZZOPARDI: I thank you for small mercies! Ħallieni nitkellem is-Segretarju Parlamentari! Wow! Great! Issa, Sur Buttigieg, weġibni din id-domanda jekk jogħġbok, u jekk qed nistaqsi domanda mhux xierqa, għedli wkoll, tibżax! Huwa xieraq, jew bżonnjuż, jew għaqli li minn issa wieħed jinsisti x’se jsir minn dawn il-fuel stations li qegħdin ikunu rilokati fuq 1,000 metru kwadru meta jkun hemm il-cut-off date f’Malta biex naqilbu għall-karozzi li jaħdmu mingħajr fuel?

ONOR. JOSÉ HERRERA: Sur Buttigieg, ippermettili qabel ma  tirrispondi nagħmel rimarka ġuridika. Kull meta kien hemm xi leġiżlazzjoni li ppruvat tara x’se jkunu ċ-ċirkostanzi 20, 30, 40 sena wara u lleġiżlat għall-futur, dejjem żbaljat. L-ewwel nett anke jekk tgħaddi leġiżlazzjoni u tagħmel kundizzjonijiet, il-Parlament huwa sovran, u jista’ jbiddel dawk il-kundizzjonijiet u dawk il-liġijiet. Allura, fl-opinjoni tiegħi, huwa eżerċizzju inutli li wieħed jipprova jorbot is-suċċessuri tiegħu għal 20 jew 30 sena wara. L-unika għodda li teżisti f’sistema demokratika li biha tista’ torbot, u mhux kompletament imma tirristrinġi, id-diskrezzjoni tas-suċċessuri tiegħek, hija permezz ta’ emendi fil-Kostituzzjoni. Jekk jien irrid nipperpetwa prinċipju nista’ ngħaddi liġi, bi qbil mal-Oppożizzjoni jew b’referendum, u norbot idejn ta’ warajja għax ikun hemm liġi suprema, u allura jkollu l-ostaklu, biex insejjaħlu hekk, ta’ bżonn ta’ referendum ieħor jew żewġ terzi biex ibiddel. B’hekk jagħmel sens li wieħed jipprova jakkawtela l-futur, u nikkawtelaw dawk li għalina huma drittijiet inerenti u drittijiet umani, u l-prinċipju tal-ambjent huwa dritt uman ukoll. Jekk tistaqsini jekk illum nistax ngħid lil kull min għandu pompa tal-fuel li jekk il-liġi titbiddel 10, 15, 20, jew 30 sena oħra u ma jkunx hemm iktar bżonn l-użu tagħha jerġa’ bilfors jagħmilha farm land... Jekk tkun għadha ODZ, probabbilment il-Gvern hekk jirrikjedi, però min jaf x’se jkun hemm 30 sena oħra? Forsi dik l-area ma tkunx iktar ODZ. Forsi dik l-area tkun saret xi ħaġa oħra. Jiġifieri ma tistax torbot idejn is-suċċessuri tiegħek. Minkejja dan, fid-diskorsi tagħna hawnhekk u fil-Parlament, għandna nagħmluha ċara u nenfasizzaw li l-iskop tal-liġi huwa li jekk l-użu tal-pompa tal-fuel ma jibqax dak li hu, allura aħna nemmnu li jekk l-art tkun għadha ODZ, għandha tiġi rivertita fl-istat prestin li kienet qabel. Dak huwa l-iskop ta’ din il-policy li qegħdin nagħmlu. U qed ngħid dan biex tiġi rreġistrata għall-futur għax meta għada pitgħada jiġu biex jinterpretaw dak li qed nagħmlu llum, id-dibattiti parlamentari jittieħdu in konsiderazzjoni, u anke l-qrati jieħu judical cognizance of them. Kieku wieħed jista’ legalment jorbot idejn is-suċċessuri tagħna, kont naqbel miegħek, imma ma tistax, għax is-suċċessuri tagħna għandhom il-libertà u l-parlamenti suċċessuri tagħna għandhom il-poter li jbiddlu l-liġijiet. Jien ma nistax nipprojbixxi gvernijiet suċċessivi u parlamenti suċċessivi f’dawk li se jkunu l-prijoritajiet tagħhom 20, 30 jew 100 sena oħra. Biex inkun nista’ norbot idejn is-suċċessuri tiegħi trid tkun materja tant importanti li l-Parlament kollu u l-pajjiż kollu jħoss li jimmerita inserzjoni fil-Kostituzzjoni. Jekk ma jkunx hemm inserzjoni fil-Kostituzzjoni, il-Parlament ma jistax jorbot lil ta’ warajh għax il-Parlament huwa sovran, u Allaħares mhuwiex sovran, għax huwa rappreżentattiv tal-poplu. 20, 30 sena oħra ċ-ċirkostanzi jinbidlu u forsi jkun hemm bżonn li ssir xi ħaġa oħra. Fejn naf x’se jiġri! Aħna hawnhekk qed ngħidu li l-iskop tagħna huwa li jkun hemm tranżlokazzjoni ta’ pompi tal-fuel – u għax għandu fuel station għandu just expectation li jżomm il-liċenzja – minn żona urbana fejn jista’ jkun li qed joħolqu periklu jew inkonvenjent liċ-ċittadini, għal żoni limitati u ristrettivi li qed ngħidu aħna, bl-intendiment li jekk iż-żona ma tkunx f’DZ imma tkun ODZ u għada pitgħada huwa ma jimxix skont il-permess li għandu, allura ċ-change of use tal-bini ma jistax jiġi sanat.  Però 20 sena oħra, la jien u lanqas  inti m’aħna se nkunu hawn u ma nistgħux norbtu legalment lis-suċċessuri tagħna. 

ONOR. JASON AZZOPARDI: Iva, Ministru, taf li tista’! Illum jien nista’ nagħmel kuntratt ta’ kera jew ta’ ċens u nagħmel klawsola li fiha nniżżel xi rrid li jsir mill-proprjetà f’għeluq il-kera jew f’għeluq iċ-ċens. U l-Gvern qed jgħid li ma jistax jimponi kundizzjoni minn issa biex jaħseb għal ta’ warajh! Din hija rresponsabilità! Dan mhuwiex kunċett legali, imma huwa kunċett politiku! Ministru, taf li dak li qed tgħid ma jagħmilx sens legali! (Interruzzjonijiet) Le, m’hu veru xejn! Huwa l-Gvern li meta jkun qed jagħti l-permess jistabbilixxi l-kundizzjonijiet minn qabel! Avviso ai naviganti; jien qed nagħtik il-permess u d-dritt li tagħmel ir-rilokazzjoni, però...

ONOR. JOSÉ HERRERA: Onor. Azzopardi, il-permess diġà qed jgħid dak li qed tgħid inti għax qed jgħid li qed jingħatalu l-permess biex jibni l-binja u jużaha esklussivament għal fuel station b’“dawn” il-kundizzjonijiet. Jiġifieri l-permess qed jorbot lil ta’ warajna; dak li qed tgħid inti huwa fil-permess, però ma jfissirx li 20 sena oħra ma jkunx hawn Parlament jew awtorità oħra u tbiddel dik il-kundizzjoni! Jien nista’ ngħaddi liġi, nagħmel kundizzjonijiet...

ONOR. JASON AZZOPARDI: Mhux inti Ministru!

ONOR. JOSÉ HERRERA: Meta nagħtik permess biex issir trażlokazzjoni jien qed nillimitak fl-użu tiegħek, jiġifieri dak li qed titlob int diġà qed isir! Il-permess qed jgħidlek li ma tistax tuża dak il-bini għal xi ħaġa oħra. Biex tużah għal xi ħaġa oħra trid tagħmel talba għal change of use u l-policy ma tagħtikx id-dritt li tagħmel change of use! Imma jien ma nistax ngħid li fil-futur mhux se jbiddlu dik il-policy!

ONOR. JASON AZZOPARDI: Mela qed naqblu li huwa possibbli li 20 sena oħra tapplika biex tagħmel blokka appartamenti!

ONOR. CLINT CAMILLERI: X’għandu x’jaqsam!?

ONOR. JASON AZZOPARDI: Għax ikun spiċċa l-bżonn li jkollok fuel station. U jkollna spekulazzjoni ġdida tal-art!

ONOR. CLINT CAMILLERI: Qed tivvinta!

ONOR. JASON AZZOPARDI: Qed nitkellmu fuq medded kbar ta’ art f’pajjiż żgħir! Kif ma taħsibx minn qabel!?

ONOR. CLINT CAMILLERI: Taf min għamel hekk? Ħa ngħidlek min għamel hekk! (Interruzzjonijiet) Jimporta nitkellem jien? Fl-2006, kien Gvern tagħkom, li qabad ruxxmata art ODZ u daħħalha fl-iżvilupp! Intom kontu li għamiltu hekk!

ONOR. JOSÉ HERRERA: It-territorju huwa 11-il darba daqs l-Isla!

ONOR. JASON AZZOPARDI: U allura tiġġustifika dak li qed nagħmlu issa b’tal-2006?

ONOR. CLINT CAMILLERI: Dak li qed tgħid mhuwiex minnu! Qiegħed tivvinta storja biex tidher sabiħ, u m’hemm xejn verità minnu! 

ONOR. JASON AZZOPARDI: M’hemmx għalfejn nidher sabiħ!

ONOR. CLINT CAMILLERI: Taf x’inhi l-verità? Il-verità hi li jekk din il-policy tiġi approvata għall-ewwel darba nkunu għamilna capping ta’ kemm jista’ jkun hemm pompi tal-fuel. 

ONOR. JASON AZZOPARDI: U 20 sena oħra Alla m’għamlu!

ONOR. CLINT CAMILLERI: Jekk illum hemm 89, se jibqgħu 89! Issa inti qed tgħid li jekk 50 sena ma nafx x’jiġri...

ONOR. JASON AZZOPARDI: Mela mhux 50! Il-Ministru qallek 30!

ONOR. CLINT CAMILLERI: Forsi dak iż-żmien il-Partit Nazzjonalista jitla’ fil-gvern imbagħad jara... Konvint li jiftaħha u jagħmilha blokka flettijiet għax hekk normalment jagħmel!

ONOR. JASON AZZOPARDI: Aħna issa qegħdin hawn! Issa huwa l-obbligu tagħna li naħsbu għal ta’ warajna, mela 20 sena oħra!

IĊ-CHAIRPERSON: Qed nifhem sew li hemm xi proposti dwar x’għandu jsir minn dawn il-pompi tal-fuel petrol min-naħa tal-Oppożizzjoni 20 jew 30 sena down the line? Biex fil-każ indaħħluha fil-Minuti.

ONOR. JASON AZZOPARDI: Ħa nispiċċaw id-diskussjoni u nkun nista’ ngħidlek, però jien f’dan il-mument m’iniex fil-gvern. Il-Gvern qed jipproponi dokument u jien qed nuri fejn se jwassal dan id-dokument.

ONOR. CLINT CAMILLERI: Jiġifieri l-Oppożizzjoni ma taqbilx miegħu.  Hux hekk?

ONOR. JASON AZZOPARDI: Sur President, int qed taġixxi ta’ president jew ta’ player mod ieħor?

IĊ-CHAIRPERSON: Jien bħala President qed nistaqsi lilek, li qajjimt dan il-punt leġittimu, jekk l-Oppożizzjoni għandhiex xi pjanijiet dwar x’se tagħmel bihom...

ONOR. JASON AZZOPARDI: Il-pożizzjoni tagħna hija kontra l-ispekulazzjoni tal-art u kontra din il-policy kif riveduta.

IĊ-CHAIRPERSON: Ħa nħallu lill-Executive Chair tal-PA jgħidilna jekk hemmx xi intenzjoni li 30 years down the line tinbidel xi policy.

IS-SUR JOHANN BUTTIGIEG: L-ewwel nett nixtieq inkun naf x’inhi l-pożizzjoni tiegħi, fis-sens ta’ jekk iniex hawnhekk bħala xhud, għax ovvjament tagħmel differenza kbira jekk qiegħed hawn bħala xhud. (Interruzzjonijiet) Għalhekk! Rigward x’għandu jsir wara, li nista’ ngħid hu li kieku nafu eżattament x’inhuma l-pjanijiet ta’ x’se jiġri mill-ammont ta’ karozzi li hawn, jekk humiex se jiżdiedu jew jonqsu, jekk hux se jkun hemm strateġiji differenti, jekk hux se jiġi applikat ukoll għall-pompi tal-fuel li għandhom x’jaqsmu mal-vetturi kummerċjali, u jekk l-ammont ta’ pompi tal-fuel illum li suppost jagħmlu upgrade sas-sena d-dieħla humiex up-to-date, allura kieku kont inkun nista’ ngħidlek, iva, nista’ nara x’se jiġri. Li kieku nagħmlu hekk nerġgħu ntawwlu iżjed il-proċess ta’ din il-policy. Fl-ambitu ta’ dan kollu ngħid li l-policy kif riveduta hija waħda ferm iktar ġusta u bbilanċjata. Meta wieħed iħares lejn fejn wieħed jista’ jagħmel pompa tal-fuel jara li ż-żoni huma limitatissimi, u jekk nillimitaw iżjed allura nistgħu ngħidu li m’hu se jsir xejn. Irrid ngħid ukoll li meta wieħed jara kemm ħarġu permessi għal pompi tal-fuel fis-sitt snin wara l-2013 isib li kienu erbgħa, filwaqt li fis-snin ta’ qabel ħarġu tlieta; ovvjament il-location tagħhom hija differenti. 

IĊ-CHAIRPERSON:  L-Onor. Farrugia.

ONOR. GODFREY FARRUGIA: Qabel xejn irrid ngħid li qed nara kambjament b’mod pożittiv mill-Fuel Station Policy li kellna qabel, u ħadt pjaċir ninnota li n-numru tal-pompi tal-fuel mhux se jiżdied iktar minn dak li huwa, u dan għax nafu b’mod fattwali li preżentement m’għandniex bżonn iktar minn 50 pompa tal-fuel biex ifornu lil Malta u Għawdex kollu. Nixtieq nirringrazzja lill-PA u lill-ERA tal-inizjattivi kollha li ħadu f’dan ir-rigward. Irrid però nirreġistra diżappunt wieħed, u dan huwa l-mod kif il-PA damet tkaxkar saqajha biex tippreżenta din il-policy hawnhekk. Ħadna kważi sentejn u disa’ xhur minn meta tqajmet l-ewwel darba. Nieħu pjaċir ninnota wkoll l-aspetti pożittivi, għandi ċerti punti li nixtieq li jiġu ċċarati, u se ngħid ukoll fejn ma naqbilx. Rigward pompi li qegħdin within 15 metres mix-xatt...

ONOR. CLINT CAMILLERI: Li qegħdin mal-kosta?

ONOR. GODFREY FARRUGIA: M’iniex qed nirriferi għal tal-yacht marinas  imma għall-pompi tal-fuel li qegħdin max-xatt. Safejn naf jien fil-policy x-shoreline ma jissemma mkien. (Interruzzjonijiet) Imma qiegħda mniżżla? Jien ma rajthiex.

IS-SUR JOHANN BUTTIGIEG: L-ewwel nett l-ebda pompa mhi qiegħda mal-arterial and distributary road network.

ONOR. GODFREY FARRUGIA: Mela naqbad nagħmel pompa tal-fuel f’Salini Road, minn Paceville għal...

IS-SUR JOHANN BUTTIGIEG:  Ma tistax.

ONOR. GODFREY FARRUGIA: Għaliex? 

IS-SUR JOHANN BUTTIGIEG: Għax dik hija parti mill-protected area.

ONOR. GODFREY FARRUGIA: Għaliex ma nistax nagħmilha n-naħa tal-miżbla? Mhux containment area hemmhekk?

IS-SUR JOHANN BUTTIGIEG: Le mhijiex containment area. 

ONOR. GODFREY FARRUGIA:  Allura ma nistgħux inkunu ċari u ngħidu li ma jistgħux isiru max-xatt?

IS-SUR JOHANN BUTTIGIEG: Ħalli nispjegalek għalfejn ma tistax issir. L-areas immarkati bl-aħdar li qed nuri fuq is-slide huma l-arterial and distributory road network fejn attwalment jista’ jiġi kkunsidrat li ssir fuel station. Meta wieħed jikkunsidra l-fuel stations kollha li hemm – u dawn huma bil-buffer zones magħhom – imbagħad iżżid il-fireworks fejn qegħdin, public buildings...

ONOR. GODFREY FARRUGIA: Dan jiena fhimtu u apprezzajt il-fatt... 

IĊ- CHAIRPERSON: Onor. Farrugia, x’inhi l-mistoqsija tiegħek? 

ONOR. GODFREY FARRUGIA:  Jien dan fhimtu u apprezzajt il-fatt li din id-darba ma daħlitx id-distanza bejn fuel station u oħra proprju minħabba din id-densità li toħloq l-istess policy bil-kundizzjonijiet li hemm. Il-mistoqsija tiegħi hija dwar ix-shoreline, jiġifieri qrib xatt il-baħar, għax naf li diġà ġiet approvata, mhux skont il-policy l-ġdida, fuel station fil-ġnien pubbliku tal-Gżira li huwa max-xatt. 

IS-SUR JOHANN BUTTIGIEG: L-ewwelnett, ir-relocation ta’ dik il-fuel station hija nkluża fil-pjan lokali tal-2006... 

ONOR. GODFREY FARRUGIA: Jiġifieri dawk se jibqgħu?

IS-SUR JOHANN BUTTIGIEG: Iva, għax dik hija nkluża fil-pjan lokali biex tiġi relocated. 

ONOR. GODFREY FARRUGIA: Jien din tajthielek bħala eżempju u inti qed tgħid li hija nkluża fil-pjan lokali. Jistgħu allura fuel stations jiġu riallokati bl-istess mod, jiġifieri max-xatt? Jien ma nixtieqhomx, ma nafx jekk tixtieqhomx inti. 

IS-SUR JOHANN BUTTIGIEG: Safejn naf jien il-każ tal-Gżira huwa l-uniku każ li l-pjan lokali jidentifikah bħala żona għal relocation... 

ONOR. GODFREY FARRUGIA: Jien nixtieq li tkun speċifika fil-policy li ma jistgħux isiru fuel stations max-xatt. Bil-mod kif inhi miktuba, tiggarantixxi li ma jistgħux isiru fuel stations max-xatt?

IS-SUR JOHANN BUTTIGIEG: M’hemmx issue dwar dan, imma ovvjament dejjem irridu ngħidu jekk hux within the DZ jew barra mid-DZ. 

ONOR. GODFREY FARRUGIA: Dejjem qegħdin nitkellmu fuq ODZ.

IS-SUR JOHANN BUTTIGIEG: Imma l-Gżira huwa within the DZ.

ONOR. GODFREY FARRUGIA: Jien tajtek eżempju ta’ x’ġara. Insa l-Gżira. Jekk is-sena d-dieħla, b’din il-policy, ikun hemm pompa li qiegħda f’żona urbana u trid tirriloka x’imkien qrib ix-xatt, ikun jista’ jsir jew le? 

IS-SUR JOHANN BUTTIGIEG: Jekk huwa ODZ ma jistax għax l-unika parti li hemm fejn jista’ jsir dan hija f’parti żgħira mill-Coast Road. Ma ninsewx li hemm ukoll il-kundizzjoni li trid tkun area li diġà hija ddisturbata.

ONOR. GODFREY FARRUGIA: Ikolli restaurant li jkun max-xatt li biex nimmassimizza l-qliegħ tiegħu, parti mill-art li jkolli miegħu, u li allura hija kummerċjali, nagħmilha fuel station.

IS-SUR JOHANN BUTTIGIEG: Le, l-art trid tkun iddisturbata.

ONOR. GODFREY FARRUGIA: Jekk hemm restaurant bilfors li hija ddistrubata.

IS-SUR JOHANN BUTTIGIEG: Kollox sew, iwaqqa’ ir-restaurant  u jagħmel pompa tal-fuel. 

ONOR. GODFREY FARRUGIA: Jista’ ikollok spazju biżżejjed, minħabba l-car park, li jagħmel restaurant u fuel station.

IS-SUR JOHANN BUTTIGIEG: Imbagħad għall-parking requirements tar-restaurant x’se jagħmel?

ONOR. GODFREY FARRUGIA: Jiġifieri hija diffiċli. 

IS-SUR JOHANN BUTTIGIEG: Jien, bħala Executive Chairman, m’għandi ebda problema li ndaħħlu fil-policy li max-shoreline m’għandux ikun hemm fuel stations.

ONOR. GODFREY FARRUGIA: Napprezza jekk tidħol. 

IS-SUR JOHANN BUTTIGIEG:  M’għandix problema. (Interruzzjonijiet) Imma l-yacht marinas huma within the DZ, jiġifieri ma tantx tinkwetani. 

ONOR. GODFREY FARRUGIA: Jien qed nitkellem dejjem dwar ODZ. 

IS-SUR JOHANN BUTTIGIEG: B’shoreline jien qed nifhem li within 15 metres mill-baħar jew sat-triq. Jiġifieri mit-triq sax-shoreline, li llum awtomatikament xorta jaqa’ taħt il-public domain.  M’għandix problema li ndaħħluha. 

ONOR. GODFREY FARRUGIA: Nistgħu nużaw il-kelma coastline minflok shoreline?

IS-SUR JOHANN BUTTIGIEG: Coastline u shoreline huma differenti. Coastline huwa mix-xatt u min jaf safejn, u shoreline qegħdin niddefinixxu x’inhu. (Interruzzjonijiet) M’għandi ebda problema jekk tridu nagħmlu riferenza għall-public domain għax diġà hija...

ONOR. GODFREY FARRUGIA: Please do, aħjar.

IS-SUR JOHANN BUTTIGIEG: M’għandix problema.

ONOR. GODFREY FARRUGIA: Għax illum hemm int u temmen fiha u għada jkun hemm xi ħaddieħor li ma jkunx jemmen daqshekk fiha. Iktar ma jgħaddi l-ħin iktar ninduna l-preżenza tar-REWS kemm kienet importanti hawnhekk.  Xtaqt nistaqsi jekk il-fuel stations hux se jkollhom il-permess jagħtu gass lill-karozzi.

IS-SUR JOHANN BUTTIGIEG: Iva, u hija l-unika eċċezzjoni fejn l-istorage tiegħu jista’ ikun above ground. 

ONOR. GODFREY FARRUGIA: Ħalli nagħmel mistoqsija oħra li hija ipotetika. Ikun hemm min applika għal solar farm within the confines ta’ barriera, imma fil-fatt ikun hemm spilling over to the adjacent fields. Allura la għandi solar farm u l-area  hija disturbed u solar farm huwa fl-ODZ, għada pitgħada nista’ napplika biex nirriloka fuel station hemmhekk?
 
ONOR. CLINT CAMILLERI:   Li qed nara jien f’każ bħal dan huwa li normalment barriera mhux se tkun mat-triq.

IS-SUR JOHANN BUTTIGIEG: Trid tkun mal-arterial and distributory road network. 

ONOR. CLINT CAMILLERI: Safejn naf jien il-barrieri jkunu daqsxejn fuq barra.

ONOR. GODFREY FARRUGIA: Taf li hemm applikazzjonijiet ta’ barriera mal-arterial and distributory road network, fejn ma ngħatawx permessi għall-fuel stations, biex tinqaleb solar farm. Għaldaqstant qed nagħmel din il-mistoqsija ipotetika: Jekk dan is-solar farm, li se jingħata l-permess biex isir u se jkun l-ikbar wieħed f’Malta u qiegħed fl-istess area fejn ħaddieħor ma ngħatax permess għall-fuel station, se jkollu dan il-permess kummerċjali, jista’ jaqleb minn solar farm għal fuel station meta ħaddieħor ma ngħatax permess jagħmilha hemmhekk?

IS-SUR JOHANN BUTTIGIEG: Hija parti mill-arterial distributory road network?

ONOR. GODFREY FARRUGIA: Iva. 

IS-SUR JOHANN BUTTIGIEG: Le, skont il-pjanta li wrejt jien mhijiex.

ONOR. GODFREY FARRUGIA: Qiegħda f’Imġarr Road quddiem l-Iskola San Anton.

IS-SUR JOHANN BUTTIGIEG: Mhijiex parti mill-arterial and distributory road network. (Interruzzjonijiet)

ONOR. GODFREY FARRUGIA: Dażgur li jaqbillek! Pompa tal-fuel dejjem jaqbillek. (Interruzzjonijiet) Nirringrazzjak. Dawn il-punti qed niċċarahom għax huwa aħjar milli jibqgħu għanqbut f’rasi. 

Issa se ngħid fejn ma naqbilx mal-policy. Jien personalment ma naqbilx li għandna nagħtu aktar permessi għal fuel stations fl-ODZ. Għalija għandha tkun an absolute no. L-ODZ għaffiġnih biżżejjed  u għandna nieqfu hemmhekk.  Jien naħseb li meta tħares lejn l-istampa kollha tal-ODZ, minkejja l-isforzi li għamlet il-PA, ma bbilanċjatx b’mod tajjeb il-commercial interest u n-natural kapitali tagħna. Jien naħseb li l-fuel stations fl-ODZ għandhom jieqfu totalment u ma jkun hemm l-ebda riallokazzjoni fihom, sija jekk huma tad-daqs ta’ 1,000 metru kwadru u sija jekk huma inqas.

Xi ħaġa oħra li xtaqt niċċara hija dwar il-height limitations. Il-height limitation għal pompa tal-fuel huwa studied on a case by case basis.

IS-SUR JOHANN BUTTIGIEG: Huwa seba’ metri.

ONOR. GODFREY FARRUGIA: Mela ħadt żball jien. 

IS-SUR JOHANN BUTTIGIEG: Jekk dak li jkun ikollu innovative design, imbagħad ikun studied on a case by case basis.

ONOR. GODFREY FARRUGIA: Allura baqa’ miftuħ, jiġifieri nista’ ngħolli sulari kemm irrid f’pompa tal-fuel. 

IS-SUR JOHANN BUTTIGIEG: L-ewwel nett trid tagħti ġustifikazzjoni għalfejn se tgħolli, u barra minn hekk irid ikollok innovative designs. S’issa għadhom ma ġewx b’innovative designs. 

ONOR. GODFREY FARRUGIA: Innovative designs qed nimmaġina li jinkludu xi tinda, bħalma ġieli naraw xi fuel stations barra minn Malta, li biha tgħatti l-fuel station kollha b’mod  li l-għajn titpaxxa bih.  Pereżempju, mill-fuel station toħroġ tinda ‘l barra kważi nofs tond, parti minn ċirku, li taqbeż is-seba’ metri u din tkun in 100 square metres u tkun f’ODZ.

IS-SUR JOHANN BUTTIGIEG: Li nista’ nimmaġina huwa li jkun hemm terraced fields jew garigue mad-dawra u litteralment timmitiga billi tagħmel saqaf li jiġi pariġġ il-kumplament tan-naħa l-oħra, bħalma ġara, pereżempju, f’tal-pools. 

ONOR. GODFREY FARRUGIA: Ħaġ’oħra biex inħarsu iktar l-ODZ hija – u hawnhekk naqbel ma’ dak li qal il-Ministru Herrera – li nżidu l-50 metru distanza bejn fuel station u art, li għalkemm qiegħda f’designated area, għandha art ODZ faċċata tagħha.  Għalija 50 metru huwa ftit; huwa wisa’ ta’ triq arterjali.

IS-SUR JOHANN BUTTIGIEG: Naħseb li m’aħniex fuq l-istess wavelength. 

ONOR. GODFREY FARRUGIA: Mela għidli.

IS-SUR JOHANN BUTTIGIEG: Għidli x’fhimt inti ħalli mbagħad inwieġbek jiena.

ONOR. GODFREY FARRUGIA: Pereżempju jkollok AOC, fejn ħafna mill-fuel stations huma mħajrin anke skont il-policy tal-2015 li għandhom jirrilokaw, u dak li jkun jibni l-pompa fit-tarf tal-perimetru tagħha u faċċata hemm art agrikola. Jekk m’iniex sejjer żball, intom għedtu li jrid ikun hemm 50 metru.

IS-SUR JOHANN BUTTIGIEG: Le, aħna għedna li trid tkun within the AOC. 

ONOR. GODFREY FARRUGIA: Mela agħar milli ħsibt jien għax mhemm xejn! Jien nemmen li hemmhekk għandu jkun hemm a minimum distance bħala buffer mit-tarf tal-fuel station għall-art agrikola ta’ faċċata. Ftit tal-ħin ilu għadna kemm għaddejna policy fejn fil-bini tal-iżvilupp ukoll ħloqna buffer. 

IS-SUR JOHANN BUTTIGIEG: Minħabba xiex?

ONOR. GODFREY FARRUGIA: L-ewwel nett mill-aspett estetiku u t-tieni biex mhux filli hemm art agrikola u filli hemm fuel station.

IS-SUR JOHANN BUTTIGIEG: Jekk se nżidu 50 metru, awtomatikament bilfors li jrid jeċċedi l-1,000 metru kwadru għax meta taqbad il-frontage plus il-50 metru bilfors se jeċċedi l-1,000 metru kwadru. Hawnhekk xi rridu? Irridu li l-massimu tal-art li qed tiġi disturbed ikun ta’ 1,000 metru kwadru? Jew inkella qegħdin ngħidu li trid tirtira 50 metru mit-triq – għax bilfors mit-triq trid tirtirahom għax illum it-toroq  l-iktar li huma wesgħin huma 13-il metru –...

ONOR. CLINT CAMILLERI: Jekk inti se żżomm 50 metre buffer...

ONOR. GODFREY FARRUGIA: Le, qed jgħid m’hemm xejn. Anzi jien fhimtu ħażin fuq...

ONOR. CLINT CAMILLERI:  Imma jekk  tagħmel buffer ta’ 50 metru mill-area agrikola, fil-verità xorta se jkun parti mid-disturbed land tal-fuel station u awtomatikament se tkabbar l-art li se tieħu. 

IS-SUR JOHANN BUTTIGIEG: Jekk inti għandek frontage ta’ 20 metru – minimum frontage irid ikun ta’ 20 metru – u tgħidlu 40 metru, diġà ħadtlu 800 metru. 

IĊ-CHAIRPERSON: Dak ifisser diameter of 100 metres. Jiġifieri pompa tal-fuel se tiġi 10,000 metru kwadru.

ONOR. GODFREY FARRUGIA: Le, jien m’iniex qed ngħid hekk. Jien qed ngħid li l-art agrikola ta’ faċċata tkun protetta, fis-sens li pompa tal-fuel ma tistax tinbena jekk ma tkunx “tant” distanza ‘l bogħod minnha. Irid ikun hemm limitu, mhux l-ebda limitu ta’ xejn! Pereżempju, ejjew nieħdu l-area fejn l-ST Microelectronics inti u sejjer lejn l-Imqabba jew il-Qrendi fejn hemm AOCs.  Dak li jkun jibni pompa tal-fuel hemmhekk, faċċata hija art agrikola u n-naħa l-oħra hemm barrieri.  Jien qed nitlob li f’każi bħal dawn ikun hemm ċerta distanza bejn l-art agrikola u l-pompa tal-fuel.

ONOR. CLINT CAMILLERI:  Onor. Farrugia, inti qed tgħid li għandu jkun hemm, pereżempju,  a 50 metre buffer  u allura għandek buffer dawramejt mill-art agrikola. Qed tgħid sewwa li jkun hemm 50 metre buffer, imma b’mod awtomatiku li se tfisser dan hu li l-fuel station se tkun iktar ‘il ġewwa u se tkun iktar ċentrali, u l-verità hi li l-buffer zone se tkun qisha parti mill-fuel station. Ħalliha li mhux se jkun hemm żvilupp, imma se tkun parti mill-fuel station. Fhimt x’qed ngħidlek?

ONOR. GODFREY FARRUGIA: Allura m’għandux jingħata permess jekk ma jkunx hemm il-50 metru, mhux iżżid l-area tal-pompa! 

ONOR. CLINT CAMILLERI: Imma awtomatikament se tiżdied.

ONOR. GODFREY FARRUGIA: Jien qiegħed ngħid li għandu jkun  hemm restrizzjoni oħra, u ċioè li fl-AOC innifisha pompa tal-fuel ma tistax tagħmilha fejn trid la hemm art agrikola. Jien dak li qed ngħid, mhux li titkabbar l-area tal-pompa!

ONOR. CLINT CAMILLERI: Imma awtomatikament hekk se tkun tfisser. Nifhem li l-punt tiegħek hu biex ma jkunx hemm żvilupp fil-buffer zone, imma fil-verità għalkemm f’dik l-area  mhu se jinbena xejn u mhu se jkun hemm l-ebda żvilupp, xorta waħda se tkun parti mill-fuel station, li se tinqara parti mill-fuel station bħala dawramejt. Jien hekk qed naraha, u ċioè li se tiġi fuel station b’landscaping  ta’ 50 metru dawramejt b’buffer zone, imma fl-aħħar mill-aħħar se tkun qed tokkupa iktar art agrikola.

ONOR. GODFREY FARRUGIA: Jien qed nifhem il-punt tiegħek, però l-punt tiegħi hu li għandha tinħoloq kundizzjoni fejn jekk m’hemmx il-50 metru, ma tistax tiġi żviluppata fuel station. In-Natura 2000 sites bħalissa huma protected with 50 metres – li lanqas nara li hija xi ħaġa tajba li jkollok sit ekoloġiku bħal dan li huwa protett biss by 50 metres għax nemmen li għandu jkun ferm iktar –... 

IS-SUR JOHANN BUTTIGIEG: 50 metres mill-buffer zone. Jiġifieri diġà hemm il-buffer zone li qed tipproteġi. 

ONOR. GODFREY FARRUGIA:  Mela għaliex ma jistax jinħoloq buffer zone f’dan il-każ? 

IS-SUR JOHANN BUTTIGIEG: Għaliex jekk inti se tagħmel hekk ifisser li l-AOCs trid taqtagħhom barra. Dik hi r-realtà għax meta qed torbtu b’1,000 metru kwadru, qed taqtagħlu 50 metru mill-AOC, u triq normali fiha bejn wieħed u ieħor 13-il metru li allura jfisser li għandek 37 metres times il-wisa’ tal-plot, jiġifieri qed teħodlu 700 metru kwadru mis-site biex jagħmilha buffer zone.  

ONOR. GODFREY FARRUGIA: Sur Buttigieg, qed nieħu pjaċir ninnota li dawn il-punti ġew ikkunsidrati u napprezza l-ispjegazzjoni tiegħek, imma bħala Membru tal-Oppożizzjoni jien tal-fehma li f’ODZ m’għandu jingħata ebda permess għal fuel station. 

IĊ-CHAIRPERSON: Se nitlob issa lil dawk preżenti sabiex jekk hemm min jixtieq jitkellem jersaq madwar il-mejda. Dejjem nagħmilha ċara li din hija eċċezzjoni għall-proċeduri normali ta’ dan il-Kumitat, imma din l-eċċezzjoni qegħdin nagħmluha kull darba. Nifhem ukoll li wħud minn dawk preżenti diġà pparteċipaw fil-proċess tal-public consultation dwar din il-policy. 

IS-SUR ANDRÈ CALLUS (Moviment Graffiti): Nirringrazzjak, Sur President. L-ewwel  nett nibda biex inqassmilkom din il-karta li fuqha hemm ċerti punti li se nispjega aktar tard.  Nibda biex ngħid li huwa veru li l-policy li ġiet ippreżentata hija aħjar minn dik li kien hemm, però dan ma tantx għandna għalfejn niftaħru bih għax il-policy li kien hemm kienet pastażata u diġà għamlet ħafna ħsara. Il-fatt li kellhom jgħaddu iktar minn sena u tmien xhur biex niġu hawnhekk u niddiskutu xi ħaġa li għadha abbozz, fuq dettall li kien qed iħalli lok għal ħafna żvilupp li ma jagħmilx sens, għalija huwa inkwetanti ħafna u wieħed ma jistax ma jissuspettax li wara dan id-dewmien kollu hemm interessi, għax ovvjament tul dan iż-żmien baqgħu jiġu pproċessati, evalwati u aċċettati applikazzjonijiet għall-pompi tal-fuel f’ODZ. 

Ħadt pjaċir ninnota li mhux se jkun hawn permessi għal pompi tal-fuel ġodda approvati mkien. Tajjeb ngħidu li f’dan ir-rigward id-dokument li kien ippreżentat għall-konsultazzjoni kien fih żball għax fin-nota tal-bidu kien hemm miktub li l-iskop tad-dokument huwa biss ir-rilokazzjoni tal-pompi tal-fuel. Jiġifieri l-wording kien b’tali mod li dan id-dokument se jara biss ir-rilokazzjoni u xejn iktar.

ONOR. CLINT CAMILLERI: Kif qed nifhimha hi – u ġiet anke kkonfermata...

IS-SUR ANDRÈ CALLUS: Tajjeb li ġiet ikkonfermata li mhux hekk, imma rridu nirrikonoxxu li kien hemm żball fil-mod kif ġiet ippreżentata.

ONOR. CLINT CAMILLERI: Imma jekk hemm pompa se tagħlaq minn x’imkien u tmur x’imkien ieħor, tista’.

IS-SUR ANDRÈ CALLUS: Dik hija rilokazzjoni, imma l-punt kif kien fin-nota ntroduttiva...

IĊ-CHAIRPERSON: Jista’ ikun li inti qed issejjaħlu żball, imma l-public consultation għalhekk issir.

IS-SUR ANDRÈ CALLUS: Fil-fatt dan kien parti mill-feedback tagħna, fis-sens li għandu jkun ċar, għax kien hemm ċerta ambigwità fiha l-ħaġa. Aħna għedna li għandu jkun ċar li l-ebda pompa tal-fuel ġdida m’għandha tiġi aċċettata mkien u li hawnhekk qegħdin biss nitrattaw ir-rilokazzjoni. U dik milli jidher ġiet iċċarata.  Hux hekk?

IS-SUR JOHANN BUTTIGIEG: Ħalli nkunu ċari. Mid-dokument li ħareġ għall-public consultation, li għal xi raġuni ma telax quddiem dan  il-Kumitat – jista’ ikun li kien żball tagħna –ħarġu punti li bqajna niddiskutuhom mal-ERA u llum qegħdin niddiskutu d-dokument rivedut wara dik il-public consultation. Dan id-dokument li qegħdin taraw intom bħalissa għad irid joħroġ għall-public consultation. 
IS-SUR ANDRÈ CALLUS: Kif!? Public consultation oħra!?

IS-SUR JOHANN BUTTIGIEG: Bilfors, għax il-liġi tagħmilha ċara li ladarba tbiddel xi ħaġa mill-policy trid terġa’ toħroġ għall-public consultation.

IS-SUR ANDRÈ CALLUS:  Diġà saru żewġ public consultations! Jiġifieri qed tgħid li trid toħroġ oħra!? Mela qegħdin nitnejku bin-nies fil-veru sens tal-kelma? Inti bis-serjetà!? 

IĊ-CHAIRPERSON: Sinjuri nitlobkom tifhmu...

IS-SUR ANDRÈ CALLUS: Ilna sena u tmien xhur niddiskutu policy li fiha ħames paġni! Mela qegħdin niġġennu!?

IĊ-CHAIRPERSON: Sur Callus, noqogħdu attenti x’lingwaġġ nużaw fil-Parlament ta’ Malta.

IS-SUR ANDRÈ CALLUS: Hawnhekk hawn il-futur tagħna fin-nofs.  Pajjiżna qed jinqered biċċa biċċa quddiem għajnejna u se tgħidli biex noqgħod attent għal-lingwaġġ! Bir-rispett kollu lejkom, hawnhekk hawn il-futur tagħna fin-nofs. 

IĊ-CHAIRPERSON: Għid li trid, imma rrispetta l-forum li qegħdin fih. 

IS-SUR ANDRÈ CALLUS: Jiena ġejt hawnhekk bl-ikbar rispett u fil-fatt bdejt l-intervent tiegħi billi rrikonexxejt l-affarijiet pożittivi li hemm fid-dokument. Imma li tgħidli trid toħroġ it-tielet konsultazzjoni pubblika wara sena u tmien xhur, jiddispjaċini ngħid li qegħdin titnejku bin-nies u xejn iktar.

ONOR. CLINT CAMILLERI: Sur Buttigieg, tista’ terġa’ tgħidilna għalfejn trid terġa’ toħroġ għall-public consultation?  

IS-SUR JOHANN BUTTIGIEG: Għax il-liġi tgħid li ladarba jkun hemm bdil fil-policy document mill-aħħar waħda li tkun ħarġet, trid terġa’ tmur lura għall-pubbliku u trid terġa’ titla’ quddiem dan il-Kumitat. 

ONOR. CLINT CAMILLERI: Jiġifieri kif qed nifhem jien, se toħroġ public consultation oħra għax fid-dokument li ġie ppreżentat għall-public consultation, saru xi tibdiliet. Jien ma nafx x’tibdiliet saru, però għax saru dawn it-tibdiliet trid terġa’ toħroġ għall-public consultation ħalli jikkonsultaw fuq il-pakkett il-ġdid.

IS-SUR ANDRÈ CALLUS: Mela allura nibqgħu sejrin hekk! 

ONOR. CLINT CAMILLERI: Imma naħseb li dan juri – għalkemm jiena wieħed minn dawk li ma naqbilx li noqogħdu ntawwlu – li verament qegħdin isiru tibdiliet.

IS-SUR ANDRÈ CALLUS: Kieku l-public consultation ħarġet meta beda d-dibattitu, li kien f’Jannar tas-sena li għaddiet...  Biex ħareġ id-dokument għall-public consultation dam sena u erba’ xhur. Jiġifieri l-ewwel dokument għall-public consultation ħareġ wara sena u erba’ xhur. Ejjew ngħiduhom kif inhuma l-affarijiet!  (Interruzzjonijiet) Imma fine tuning ta’ dokument li fih ħames paġni...? 

ONOR. JOSÈ HERRERA: Mhux kemm hu twil jgħodd.

IS-SUR ANDRÈ CALLUS: Qed nitkellmu fuq policy dwar ir-rilokazzjoni ta’ pompi tal-fuel mhux fuq xi local plan!   Imma nsomma l-punt għamiltu.  Ħalli nkompli.

ONOR. CLINT CAMILLERI: Nassigurak li ċertu red tape jew burokrazija ma ddejjaqx lilkom biss, imma ddejjaq lilna wkoll, però ċerti proċessi jridu jsiru.

IS-SUR ANDRÈ CALLUS: Imma dan huwa pajjiż daqs tikka li fih bnejna kullimkien, u noqogħdu nitkellmu dwar red tape u dik u l-oħra u sadanittant għaddejjin bi żvilupp selvaġġ li ma jagħmilx sens li qed jgħarraq il-kwalità tal-ħajja tagħna u s-sopravvivenza tagħna fuq din il-gżira!  Għax din hi s-sitwazzjoni bħalissa. Jiġifieri m’aħniex qegħdin nitkellmu dwar xi naqra burokrazija ‘l hemm u naqra red tape ‘l hawn, imma qed nitkellmu dwar xi ħaġa li litteralment qed thedded il-futur tagħna, kif qed tagħmel din il-policy partikolari flimkien ma’ ħafna oħrajn. Din l-aħbar ħasditna.  Lanqas titwemmen! Sena u tmien xhur għadna qegħdin niddiskutu abbozz li se jerġa’ joħroġ għall-konsultazzjoni! Imma nsomma, ħalli nkompli.

Paragrafu 2(g) tal-policy jgħid li r-rilokazzjoni ta’ pompi tal-fuel fl-urban se jkun permess f’żoni li huma “permitted/legally established sites ODZ pre 1978”.  Dan il-kunċett ittieħed mir-rural policy, jiġifieri jekk x’imkien ikollok xi ċint, taqbad tgħid li dak huwa a legally established site fl-1978, kif għadna kemm rajna u li jidhirli anke l-Ministru Josè Herrera tkellem dwarha. Jiġifieri żball li sar fir-rural policy issa se nittrasferixxuh għal din il-policy wkoll. 

ONOR. JOSÈ HERRERA: Mr Chairman, this is an important point  u xtaqt nistaqsi lis-Sur Buttigieg what are his remarks on this observation. 

IS-SUR JOHANN BUTTIGIEG: Aħna ħadna l-punti kollha li tqajmu fil-public consultation u dan id-dokument ra tibdiliet kbar minn kif kien oriġinarjament ippreżentat.

IS-SUR ANDRÈ CALLUS: M’aħniex qegħdin nitkellmu dwar il-public consultation issa imma dwar “permitted/legally established sites ODZ”. Jiena għedt li din ittieħdet minn żball fir-rural policy li minħabba fiha rajna permessi jingħataw bl-addoċċ u issa se nittrasferixxuh għal... 

IS-SUR JOHANN BUTTIGIEG: “Permitted/legally established sites ODZ” huwa site li llum jew jidher fir-ritratti tal-ajru jew inkella sar l-iżvilupp fuqu.

IS-SUR ANDRÈ CALLUS: Imma speċjalment fejn jidħlu r-ritratti – xi ħaġa li ttieħdet mir-rural policy u li bħalissa qed toħloq kontroversja kbira tant li anke l-Ministru Josè Herrera tkellem dwarha – jista’ jkun hemm xi ċint xi mkien u jgħidulek li hemm żvilupp.  Illum kważi kulħadd jirrikonoxxi li huwa żball li hemm din il-loophole fir-rural policy, imma minflok neħħejniha minn dik il-policy... 

IS-SUR JOHANN BUTTIGIEG: Aħna mhux legally established għedna, imma committed.  Dik hi d-differenza.

IS-SUR ANDRÈ CALLUS: Imma x’inhi fil-prattika din id-differenza?

IS-SUR JOHANN BUTTIGIEG: Committed tfisser li trid ikun committed. Issa jekk ma tkunx committed...

IS-SUR ANDRÈ CALLUS: Mela xi tfisser “legally established site ODZ pre 1978”? M’intomx qed tgħidu “permitted” imma “legally established”, jiġifieri mhux ħaġa li hemm il-permess fuqha. 

IS-SUR JOHANN BUTTIGIEG:  Iva. 

IS-SUR ANDRÈ CALLUS: Din hija l-istess ħaġa li hemm fir-rural policy.  

IS-SUR JOHANN BUTTIGIEG: Mhijiex l-istess ħaġa.

IĊ-CHAIRPERSON: Ħalli ma jkollniex cross debates, ejjew inħallu lis-Sur Callus ilesti l-punti tiegħu l-ewwel.  Illum sirtu tafu li se jkollkom opportunità... 

IS-SUR ANDRÈ CALLUS: Aħħ x’gost!  Qegħdin naqbżu bil-ferħ! 

IĊ-CHAIRPERSON: Jekk is-suġġeriment huwa li ma jkunx hemm konsultazzjoni pubblika fuq xi ħaġa importanti bħal din...

IS-SUR ANDRÈ CALLUS: Diġà kien hemm żewġ konsultazzjonijiet pubbliċi f’sena u tmien xhur!
 
IĊ-CHAIRPERSON: Jekk tagħmel public consultation issa taqlagħha wkoll!  Kompli. 

IS-SUR ANDRÈ CALLUS: Kont qed ngħid li paragrafu 2(g) għandu jitneħħa u m’għandux ikun hemm pompi tal-fuel f’ODZ. Fuq AOCs forsi wieħed jaċċetta li jkun hemm, għalkemm huma ODZ, imma b’aktar kundizzjonijiet minn dawk li hemm f’din il-policy. 

Rigward l-art agrikola qed jingħad li din se tkun definita mill-AAC. Imma fuq liema bażi?  Irid ikun hemm kriterji ċari ta’ x’inhi agricultural land u li wieħed jista’ jiċċelinġja. Kif inhi bħalissa, jekk dan il-kumitat ma jiċċelinġjax ir-rapport li jiġi ppreżentat mill-iżviluppatur, tittieħed il-kelma tal-iżviluppatur. Jista’ jagħti l-kas li l-iżviluppatur jgħid li l-art ta’ tkunx agricultural, kif ġara f’Ħal-Luqa. Hemmhekk kien hemm art agrikola, l-iżviluppatur qal li mhijiex agrikola, l-AAC ma qal xejn u allura ġie deċiż li mhijiex art agrikola. 

ONOR. CLINT CAMILLERI: Ħafna drabi f’dan il-kumitat – naf għax jitkellmu anke mad-dipartimenti tagħna – jaraw jekk l-art hijiex irreġistrata bħala li qiegħda tinħadem u jkollhom ukoll ritratti mill-ajru biex jaraw x’tip ta’ prodott qed jitkabbar, eċċ. Jien nimmaġina li f’dawn il-każijiet se jkunu qegħdin jaraw dawn l-affarijiet ukoll, jiġifieri jekk hemmx bdiewa rreġistrati li qegħdin jaħdmu.  Permezz ta’ programm li għandna fi ħdan id-Dipartiment tal-Agrikoltura nistgħu ukoll naraw x’tip ta’ prodotti qed jipproduċu l-bdiewa, u dan l-aħħar żviluppajna programm ġdid li permezz tiegħu nkunu nafu liema stadju laħaq il-prodott li jkun qed jitkabbar, jekk għandux bżonn xi kura addizzjonali, eċċ. 

Jiġifieri qegħdin nippruvaw li kemm jista’ ikun ikollna imaging mill-ajru mhux għal dan il-każ biss, imma anke minħabba sussidji diretti li jieħdu l-bdiewa biex inkunu nistgħu nivverifikaw l-informazzjoni mogħtija b’inqas burokrazija mingħajr il-bżonn ta’ inspections u anke nkunu nistgħu nivverifikaw minn qabel x’jista’ jkabbar il-bidwi. Nimmaġina li l-AAC ikun qed jikkonsulta anke dwar dawn l-affarijiet.

IĊ-CHAIRPERSON:  Il-Ministru.

ONOR. JOSÈ HERRERA: Xtaqt nagħmel suġġeriment dwar l-ODZ. Jien diġà esprimejt ruħi pubblikament u għedt li għandi r-riżervi tiegħi dwar żvilupp f’ODZ u ladarba erġajna ħriġna din il-policy għall-konsultazzjoni, xtaqt nagħmel rakkmandazzjoni fis-sens li fl-ODZ bħala modus operandi ngħidu li f’dawk il-każijiet eċċezzjonali fejn jista’ jsir żvilupp, id-daqs tal-pompa m’għandux ikun ikbar mid-daqs tal-area li jkun diġà okkupat mill-pompa tal-fuel, però jekk tkun iktar minn 1,000 metru kwadru, tiġi capped sa 1,000 metru kwadru. Qed  nagħmel din il-proposta formali ħalli b’hekk inkomplu nimmitigaw l-użu tal-art ODZ li hija tant prezzjuża. 

IS-SUR ANDRÈ CALLUS: Se nispiċċa l-punti malajr. Li huwa nkwetanti ħafna dwar din il-policy, li wieħed diffiċli jifhem, hu li kif inhuma r-reviżjonijiet, minkejja t-titjib li hemm, hemm problemi fuq żewġ livelli, l-aspett esklussivament ambjentali, jiġifieri l-impatt li għandha fuq in-natura u l-art agrikola, kif ukoll l-aspett ta’ ippjanar fih innifsu. Paragrafu 5 jgħid li fil-biċċa l-kbira tal-każi ta’ dawn ir-rilokazzjonijiet li huma fuq open storage, AOCs u f’ODZ, fil-każijiet kollha ħlief fejn huma pure ODZ sites, jiġifieri fil-legally established u f’dawk li huma msemmija f’paragrafu 12 li se nsemmi aktar ‘il quddiem, m’hemmx limitu ta’ kemm jistgħu jkunu kbar. Int jew qed tapplika għall-pompa tal-petrol jew qed tapplika għal xi ħaġ’oħra. Jekk qed tapplika għal xi ħaġ’oħra m’għandekx tistaħba taparsi qed tapplika għall-pompa tal-fuel, però jekk qed tapplika għall-pompa tal-fuel hemm daqs ta’ kemm għandha bżonn tkun. Kif ma tpoġġix limitu fuq id-daqs ta’ pompi tal-fuel li jkunu f’AOCs u open storage sites? M’hemmx loġika fiha u għall-ippjanar hija dagħwa għax l-ispazju għandu jitqassam skont il-ħtieġa tal-pajjiż. Hija ġennata kbira jekk ngħidu li pompa tal-fuel tista’ teħodlok 5,000 jew 10,000 metru kwadru għax m’hemm limitu ta’ xejn. Ir-raġuni tgħidlek li jekk inti qed tapplika għall-pompa tal-fuel veru trid tkun qed tapplika għall-pompa tal-fuel u din m’għandhiex tieħu iktar minn ċertu daqs, għax Malta m’hawnx bżonn li jittieħed dak l-ispazju kollu mingħajr limitu ta’ xejn għall-pompi tal-fuel.  

Nikkonkludi billi nistedinkom taraw paragrafu 2(f) li daħal wara li għalaq il-proċess ta’ konsultazzjoni.  Il-wording ta’ dan il-paragrafu mhuwiex ċar, huwa the odd one out f’dik il-lista u lanqas suppost qiegħed f’dik il-lista. Paragrafu 2, li huwa l-crux tal-policy, qed jgħid liema huma dawk is-siti li fihom jistgħu jsiru r-rilokazzjonijiet tal-pompi tal-fuel u qed isemmi AOCs, open storage kif ukoll legally established ODZ sites. Però paragrafu 2(f) qed jgħid xi ħaġ’oħra għax mhux qed jgħid fejn jistgħu jsiru, imma qed jgħid li pompi tal-fuel f’żoni urbani li huma ta’ 1,000 metru kwadru jew iktar jistgħu jmorru fuq ODZ. Din hija xi ħaġa li lanqas għandha x’taqsam ma’ dak il-paragrafu għax mhijiex qiegħda tagħmel identifikazzjoni ta’ sit fejn jistgħu jmorru, kif qiegħed jingħad fil-kumpalament ta’ paragrafu 2, imma li pompi tal-fuel li huma ta’ 1,000 metru kwadru jew iktar jistgħu jmorru fuq ODZ mingħajr limitu ta’ xejn, lanqas il-limitu ta’ “legally established ODZ site”.  Dan iddaħħal wara li għalqet il-konsultazzjoni pubblika u wieħed ixommha tinten, anke kif qiegħda hemmhekk b’mod speċifiku tagħti wieħed x’jifhem li jista’ ikun hemm xi nteressi partikolari li qegħdin jiġu akkomodati. Jiġifieri paragrafu 2(f) żgur li jrid jiġi rivedut għax kif inhu ma jagħmilx sens għax mhemm limitu ta’ xejn meta jgħid li pompa tal-fuel tista’ tmur f’ODZ sakemm tkun ta’ massimu ta’ 1,000 metru kwadru. 

ONOR. JOSÈ HERRERA: Tista’ tiġi nterpretata hekk, però legalment jiena ma ninterpretahiex hekk. Il-kumment tiegħek, Sur Callus, huwa wieħed validu, però bħala avukat ngħidlek li wieħed irid jinterpreta dik il-klawsola fl-ambitu tal-klawsoli l-oħrajn. Jekk tinterpretaha b’dak il-mod, fl-opinjoni tiegħi tkun qed tinterpretaha kontra l-ispirtu tal-liġi. Però having said that, naqbel miegħek li dik il-klawsola partikolari għandha tiġi riveduta u ċċarata. 

IĊ-CHAIRPERSON: Hawn xi kummenti oħrajn?  Dr. Bonello.

DR. CLAIRE BONELLO (f’isem Futur Ambjent Wieħed): Se nagħmel kummenti dwar diversi artikli differenti u se nibda mill-glossary fejn fid-definizzjoni ta’ “relocated fuel station” hemm hekk:

“A new fuel station which replaces an existing fuel station within the development zone.”.

Imma mbagħad iktar ‘il quddiem f’artiklu 9 insibu li:

“Fast charging stations and the sale of alternative fuels shall have an appropriate service area.”,

però mhemmx definizzjoni ta’ x’inhuma “fast charging stations”.  Għalhekk jien nixtieq inkun naf jekk jaqgħux taħt id-definizzjoni ta’ fuel stations u x’inhuma l-kriterji ta’ “appropriate service area” għax m’hemmx indikat, m’hemm l-ebda limitu ta’ x’inhu appropriate service area. Qed ngħid hekk ħalli ma jkunx hemm xi diżgwid jew possibbiltà li charging stations, bħas-super charging stations li hemm barra, jitħallew jitkabbru taħt din il-policy.

Naqbel ma’ Andrè dwar dak li qal fuq paragrafu 2(f) fejn qed jingħad li kull fuel station li preżentement għandha iktar minn 1,000 metru kwadru tista’ tiġi rilokata fuq sit ODZ mingħajr constraints; lanqas hemm indikat li trid tkun legally established jew permitted bħalma hemm fil-paragrafu l-ieħor.

Rigward paragrafu 2(g) naħseb li dan għandu jitneħħa jew inkella jiġi kkjarifikat għax permezz tiegħu anke kmamar rurali jew ta’ recreation jew solar farms jistgħu jinbidlu għall-fuel station. 

Dwar paragrafu 3 fejn qed jingħad “agricultural land as defined by the Agriculture Advisory Committee” xtaqt ngħid li f’regulation 12.4 ta’ Legal Notice 162/16 jingħad li jekk l-internal jew l-external consultees ma jippreżentawx risposta, allura dik tittieħed bħala no objection. Aħna rridu nevitaw din it-tip ta’ sitwazzjoni u għalhekk qegħdin ngħidu li għandhom jiddaħħlu kriterji oġġettivi ħalli jekk l-AAC ma tagħtix consultation answer, jingħataw il-kriterji li fuqhom l-AAC ikun qed jibbażża r-rakkmandazzjoni tiegħu. 

IĊ-CHAIRPERSON: Għal liema legal notice qed tirreferi?

DR. CLAIRE BONELLO: Għal-Legal Notice 162 tal-2016 li titkellem dwar il-proċedura tal-ipproċessar tad-development planning applications. Aħna qegħdin nissuġġerixxu li dan il-kriterju oġġettiv ikun art agrikola li tidher fir-ritratti tal-1978. 

F’paragrafu 3 qed jingħad ukoll li fuel stations ma jistgħux ikunu in a designated area prone to flooding. Safejn naf jien m’hemmx areas designated bħala prone to flooding, imma hemm areas li tista’ taċċerta li huma prone to flooding permezz ta’ evidenza, eċċ. Jiġifieri t-terminu “designated” irid jitneħħa.

Smajt ukoll id-diskussjoni dwar l-għoli.  Skont paragrafu 7 l-għoli ma jistax ikun iktar minn seba’ metri allavolja jkun hemm innovative design. L-innovative design jista’ jiġi permess minħabba l-innovazzjoni, imma l-għoli xorta ma jistax jiġi estiż aktar minn seba’ metri. 

Ngħaddi issa għal paragrafu 15 li jgħid hekk:

“The Planning Authority should establish a general design that ensures an adequate of consumption of light without creating any unnecessary light pollution.”.
 



Hawnhekk nixtieq nagħmel kumment dwar id-disinn. Mhuwiex xi sigriet li l-fuel stations qegħdin jieħdu l-fuel tal-Enemed u l-branding tal-Enemed huwa abjad u aħmar, kuluri li se jkunu qegħdin jispikkaw u jistonaw ħafna  f’żoni rurali.  Għaldaqstant naħseb li din l-issue trid tittieħed in konsiderazzjoni. 

IĊ-CHAIRPERSON: Grazzi. Aktar kummenti? Dr. Caruana Dingli.

DR. PETRA CARUANA DINGLI (f’isem Din l-Art Ħelwa): Insellmilkom.  Qiegħda nqassmilkom karta li fiha l-ilmenti li aħna qegħdin nagħmlu.  Nibda b’paragrafu 15 li jgħid:

“Any fuel station permitted by this policy document which is not used for a period of three consecutive years within thirty years from the date of the issue of the permit, and/or is not used for its permitted purpose shall be demolished at the expense of the owner, and the site has to return to agricultural state.”.  

Dan qed jirriferi għall-fuel stations f’ODZ jew anke għal dawk li huma f’industrial areas?

IS-SUR JOHANN BUTTIGIEG: Any fuel station permitted by this policy.

DR. PETRA CARUANA DINGLI: Jiġifieri dawk kollha jridu jiġu returned to their agricultural state?  (Interruzzjonijiet) But it wouldn’t have been in an agricultural state mill-bidu, if it’s in an industrial area. I’m just saying there is an anomaly. Here it says agricultural state u fil-fatt the policy doesn’t permit any fuel station on agricultural land. 

IĊ-CHAIRPERSON: Ħalli għalissa nieħdu l-mistoqsijiet, imbagħad wara nħallu lis-Sur Buttigieg jirrispondi.

DR. PETRA CARUANA DINGLI: But this will lead on to the next point because if we’re saying that no fuel stations can be built on agricultural land, this paragraph doesn’t make sense and needs to removed because it can lead to misinterpretations. 

Barra minn hekk, if there’s a fuel station today which is not being used and hasn’t been used for three consecutive years already – u naħseb li hemm minnhom in urban areas which already have been closed down –... (Interruzzjonijiet) No, but can they apply for a new fuel station in ODZ at this point if they have not been functioning for over three years?

IS-SUR JOHANN BUTTIGIEG: Il-policy hija ċara u tgħid li jekk qiegħed f’ODZ ma tistax tapplika għar-rilokazzjoni fl-ODZ.

DR. PETRA CARUANA DINGLI: Le, jien qed ngħid if you’re in an urban area and you have a kerbside fuel station which hasn’t been used for three consecutive years...

IS-SUR JOHANN BUTTIGIEG: Illum hija licenced, jiġifieri x’ħin trid tista’ taqbad u tirriloka.

DR. PETRA CARUANA DINGLI: Jiġifieri anke if it’s no longer in use for a period of three years. Imma l-loġika tgħidlek li if a fuel station is not used for a period of three years they should be demolished and they no longer... 

ONOR. JOSÈ HERRERA: This policy will apply for the future. Jiġifieri in the future when there is a relocation and it’s not used for three years, it’s got to be demolished. 

DR. PETRA CARUANA DINGLI: Imma ma jagħmilx sens li tieħu ODZ land  għal xi ħaġa li is not even being used and therefore, in other words, is no longer required. (Interruzzjonijiet)  Imma jiena ngħid that that’s not good enough reason to go and use agricultural and ODZ land... 

ONOR. JOSÈ HERRERA:  ...who will be given permission to build a fuel station, but has an alternative reason  and will not utilise it for three years, then the law prescribes that is to be demolished.

DR. PETRA CARUANA DINGLI: Ma naqbilx. 

ONOR. CLINT CAMILLERI: Naħseb li dak li qed tgħid Dr. Caruana Dingli huwa li jekk hemm diġà fuel station fi pjazza li diġà mhijiex qed tintuża llum, min għandu l-liċenzja xorta se jkollu d-dritt jibni waħda barra, minkejja li llum mhijiex qed tiġi utilizzata.
 
IĊ-CHAIRPERSON: Jiġifieri qed tirriferi għall-eżistenti. 

DR. PETRA CARUANA DINGLI: Hekk hu. Ma jagħmilx sens li tuża art ODZ għal xi ħaġa li lanqas biss qed tintuża llum. This is just a loophole.

ONOR. JOSÈ HERRERA: Sur Buttigieg, ħa nistaqsik... 

IĊ-CHAIRPERSON: Ministru ħalli nħallu lil Dr. Caruana Dingli tispiċċa l-ewwel.

DR. PETRA CARUANA DINGLI: Rural Objective 3 tal-iSPED jgħid li:

“To guide development which is either justified to be located in the Rural Area in approved Government policies, plans or programmes, or is incompatible with urban uses and where alternatives are not possible, to the Rural Area away from protected areas and areas of high landscape sensitivity, preferably on Areas of Containment...”,

mentri fil-policy there isn’t a preference being encouraged, jiġifieri tista’ tmur f’ODZ u tista’ tmur f’AOC. Jien naħseb li dak li hemm fl-iSPED irid ikun rifless fil-policy and there should be a sort of hierarchy what should be considered before any other rural areas.

L-iSPED jgħid ukoll li “there should be control of the cumulative effect of such development”. Issa jekk ma jkunx hemm a minimum distance between fuel stations at all, how are you going to control the cumulative effect of these fuel stations?  Jiġifieri l-kwestjoni tal-cumulative effect kif qiegħda tiġi riflessa fil-policy? 

IĊ-CHAIRPERSON: Nirringrazzjakom u nitlobkom tqumu minn fuq il-mejda. Nistieden issa lis-Sur Buttigieg sabiex jirrispondi għad-domandi li sarulu. 

IS-SUR JOHANN BUTTIGIEG: Ovvjament qed nieħu pjaċir li qiegħed iqum ċertu bżonn ta’ kjarifikazzjonijiet, u allura l-bżonn ta’ public consultation. 

IĊ-CHAIRPERSON: Ippermettili ftit, Sur Buttigieg, qabel tkompli ħalli nagħmel domanda lill-NGOs. Qed nifhem sew li l-punti li qajjimtu hawnhekk diġà ssottomejtuhom fil-public consultation li għaddiet?

IS-SUR ANDRÈ CALLUS:  Le, mhux bilfors għax kien hemm xi affarijiet li nbidlu. 

IĊ-CHAIRPERSON: Però tafu li tistgħu tissottomettuhom malli din il-policy... (Interruzzjonijiet)

IS-SUR JOHANN BUTTIGIEG: Il-proċess issa jkun li aħna nieħdu on  board il-kummenti li saru fil-Kumitat, jiġu diskussi fil-Kunsill Eżekuttiv, jinbidel fejn għandu bżonn jinbidel, imbagħad jerġa’ joħroġ għall-public consultation biex jekk ikun hemm bżonn xi kjarifikazzjonijiet oħrajn, ovvjament isiru. 

Rigward il-kwestjoni taċ-charging station, il-limit huwa sa 1,000 metru kwadru jew inkella l-committed area. Kellna niktbuha b’dak il-mod biex ħadd ma jiġi taħt l-impressjoni li jista’ jkabbar iżjed mill-1,000 metru kwadru. M’għandi ebda problema li nużaw wording differenti biex nagħmluha iktar ċara. 

Rigward il-cumulative effect qegħdin ngħidu li hemm 89 fuel stations u 89 fuel stations se jibqgħu, jiġifieri mhux se jkun hemm cumulative effect differenti milli hemm. 

ONOR. GODFREY FARRUGIA: Imma diġà jeżisti għax f’pajjiżna m’għandniex bżonn aktar 50 fuel station. 

IS-SUR JOHANN BUTTIGIEG: Imma d-89 fuel station eżistenti ma ġewx approvati issa! 

ONOR. GODFREY FARRUGIA: Le, ma ġewx approvati issa u jien napprezza l-punt li mhumiex se jiżdiedu. 

IS-SUR JOHANN BUTTIGIEG: Pompa waħda ġiet approvata ġdida. Meta nikkomparaw  is-sitt snin ta’ qabel mas-sitt snin ta’ issa nsibu li qabel kienu ġew approvati tlieta u issa ġew approvati erba’.

ONOR. CLINT CAMILLERI: Jekk xejn, qamu punti min-naħa tal-Moviment Graffiti u min-naħa ta’ Dr. Claire Bonello rigward ċerta interpretazzjoni li s-Sur Buttigieg ikkjarifika li rridu nemendawhom ħalli jkunu ċari. Qegħdin naqblu wkoll u nifhmu li permezz ta’ din il-policy l-fuel stations se jkunu capped at 89, jiġifieri mhux se jkun hemm fuel stations ġodda. Li se jkun hemm biss hu rilokazzjoni ta’ fuel stations li għadhom fiċ-ċentru tar-raħal. 

IĊ-CHAIRPERSON: L-Onor. Jason Azzopardi.

ONOR. JASON AZZOPARDI: Sur Buttigieg, minħabba li l-wording mhuwiex ċar nixtieqek tispjegali x’hemm eżattament implikat meta jingħad “any fuel station permitted by this policy document which is not used for a period of three consecutive years within thirty years from the date of the issue of the permit, and/or is not used for its permitted purpose shall be demolished at the expense of the owner, and the site has to return to agricultural state”. Insa l-kelma “and”. Jekk is-sentenza tiġi “or is not used for its permitted purpose, shall be demolished  at the expense of the owner, and the site has to return to agricultural state”. “Not used” għal kemm żmien? Għal dawk it-tliet snin? 

IS-SUR JOHANN BUTTIGIEG: Għal tliet snin. 

ONOR. JASON AZZOPARDI: Jiġifieri qed tgħid jekk għal dawk it-tliet snin ma tkunx użata jew ma tkunx użata għall-permitted purposes.  Hux hekk? 

IS-SUR JOHANN BUTTIGIEG:  Hekk hu.

ONOR. JASON AZZOPARDI: Imbagħad jiskatta r-“return to its agricultural state”.

IS-SUR JOHANN BUTTIGIEG: Iva. U biex anke nirrispondi d-domanda li għamel il-Ministru aktar qabel, hawnhekk qegħdin nirriferu għall-każijiet li qegħdin fl-ODZ mhux għal dawk il-każijiet li qegħdin f’industrial area.

ONOR. JASON AZZOPARDI: Fil-fatt hemmhekk kont ġej. Jiġifieri m’intix qed tirriferi għall-SMEs site. 

IS-SUR JOHANN BUTTIGIEG: Ovvjament hemm bżonn niċċarawha; m’għandix problema li nagħmel dan. (Interruzzjonijiet) Le, ma tistax tkun garigue għax...

ONOR. JOSÈ HERRERA: Setgħet kienet mhux qed tintuża bħala agriculture imma kienet f’kampanja normali. 

ONOR. JASON AZZOPARDI: Dan li hawn hawnhekk juri li wieħed jista’ minn issa jgħid x’jiġri mill-art fil-ġejjieni. Hawnhekk qed tagħmel dak li l-avukati jgħidulu a resolutive condition, tliet snin konsekuttivi fit-30 sena li ġejjin, fejn jekk ikun hemm dan in-no use tiskatta l-kundizzjoni, però mbasta tkun f’ODZ. Insa l-ODZ li xi darba kien agriculture u allura skond din, fl-avveriment  ta’ din il-kundizzjoni jerġa’ imur lura għall-agricultural state, f’areas oħrajn permitted by this policy, fosthom SME sites, AOCs, etc., m’hemm xejn xi jżomm legalment li minn issa l-PA tgħid x’jiġri minn dak is-sit għeluq il-lifespan ta’ dik il-fuel station mingħajr ma jkun hemm riferenza għal tliet snin and whatever.

IS-SUR JOHANN BUTTIGIEG: Jien legalment neħodha li se jerġa’ jirritornaha għad-designation li għandu llum. 

ONOR. JASON AZZOPARDI: Mela, peress li the road to hell is paved with good intentions u 20 sena jew 30 sena oħra diffiċli ħafna wieħed jaħseb xi jkun qal l-Onor. Josè Herrera, jew l-Onor. Jason Azzopardi, jew is-Sur Johann Buttigieg f’dan il-Kumitat, mhux aħjar li fil-policy ikun hemm miktub dak li inti qed tifhem li għandu jkun miktub? (Interruzzjonijiet) Is-Segretarja qed tiġbidli l-attenzjoni li dak li kont qed nikkwota minnu hija l-preżentazzjoni mhux il-policy.  Qed ngħid dan għax ma rrid niżgwida lil ħadd.

IS-SUR JOHANN BUTTIGIEG: Aħna se naraw jekk il-punti li semmejt jirriflettux ruħhom fil-policy. 

IĊ-CHAIRPERSON: Nirringrazzjakom.  Bħala kummenti konklussivi min-naħa tiegħi rrid ngħid li jien nilqa’ dan id-dokument u naħseb li bla dubju huwa pass importanti ħafna fid-direzzjoni t-tajba.  Jidher li ħafna mill-kummenti li saru waqt il-konsultazzjoni pubblika ġew riflessi fil-policy li għandna quddiemna.  Xtaqt nistaqsi, mil-lat ta’ proċedura, jekk dan id-dokument jerġax jiġi quddiemna jekk ma jkunx hemm kambjamenti maġġuri. 

IS-SUR JOHANN BUTTIGIEG: Li se jiġri issa huwa li se nieħdu l-kummenti ta’ dan il-Kumitat quddiem il-Kunsill Eżekuttiv għall-approvazzjoni tiegħu, terġa’ toħroġ, nisperaw għall-aħħar darba, għall-konsultazzjoni pubblika, u jekk ma jkunx hemm tibdiliet maġġuri… 

IĊ-CHAIRPERSON: Kemm ikun twil dak il-perjodu? 

IS-SUR JOHANN BUTTIGIEG: Sitt ġimgħat. Kif kont qed ngħid, jekk ma jkunx hemm tibdil maġġuri nirriferu kollox lill-Ministru għall-approvazzjoni tiegħu biex issir policy. Peress li ovvjament se jkun hemm xi tibdiliet minn kif inhu l-wording hawnhekk se jkollna nerġgħu niġu hawnhekk biex nagħmlu preżentazzjoni oħra bit-tibdil fl-istess perjodu tal-konsultazzjoni pubblika. 

ONOR. JASON AZZOPARDI: Sur President, min-naħa tiegħi nitlob li jittieħed vot ħalli nkun nista’ nirreġistra l-vot tiegħi f’isem l-Oppożizzjoni, wara diskussjonijiet li kellna fil-Grupp Parlamentari Nazzjonalista, fuq il-policy kif qiegħda tiġi proposta. 

IĊ-CHAIRPERSON: Jien m’għandix problema li nieħdu vot, però jekk se nagħmlu kif dejjem għamilna, u ċioè nibagħtu l-Minuti u t-transcript ta’ dak li ntqal fuq kull punt, inkunu qed inħallu lill-PA taħdem fuq is-suġġerimenti kollha tagħna, mentri jekk se nieħdu vot se jkun kategoriku u lill-PA jiġi trażmess dak biss.  Issa araw intom x’tippreferu. Jien, frankament, nippreferi li ma norbotx lil dan il-Kumitat b’pożizzjoni waħda bilfors imma nħalli lill-PA taħdem fuq is-suġġerimenti kollha tagħna. 

ONOR. GODFREY FARRUGIA: Sur President, forsi ma ftehmniex. Wieħed mill-punti kardinali u maġġuri huwa li l-Oppożizzjoni, kollha kemm hi, ma taqbilx li fl-istadju li jinsab fih pajjiżna għandu jkun hemm permess ta’ riallokazzjoni ta’ fuel stations minn żona urbana għal ġol-ODZ. 

IĊ-CHAIRPERSON: Dak l-istatement sar. 

ONOR. GODFREY FARRUGIA: U qegħdin nitolbu vot għax nifhmu li dik il-pożizzjoni mhijiex se tinbidel. 

ONOR. JOSÈ HERRERA: Onor. Farrugia, infakkrek li jien, illum, fuq din il-kwestjoni formalment ipproponejt li ssir emenda. 

ONOR. GODFREY FARRUGIA: Aħna ma rridux li ssir emenda imma rridu li ma jkun hemm ebda fuel station fl-ODZ. (Interruzzjonijiet)

IĊ-CHAIRPERSON: Kollega, jekk se ngħidu iva jew le biss, dak huwa li se jkun qed jiġi trażmess lill-PA, mentri jekk aħna nibagħtu t-transcript li ovvjament tinkludi l-pożizzjoni tagħkom, il-pożizzjoni tal-Ministru u l-pożizzjoni ta’ kull wieħed minna...  Is-Sur Buttigieg diġà qalilna li se nerġgħu niltaqgħu dwar din il-policy għax se terġa’ tiġi riferuta lilna. 

ONOR. GODFREY FARRUGIA: Jien fhimt li jekk it-tibdiliet ma jkunux maġġuri m’għandniex għalfejn niltaqgħu. 

IĊ-CHAIRPERSON: Imma dik fuq ta’ Ħad-Dingli. 

IS-SUR JOHANN BUTTIGIEG: Jien għedtilkom li din trid terġa’ toħroġ għall-konsultazzjoni pubblika u allura bilfors li rridu nerġgħu niġu biha f’dan il-Kumitat.  Il-fatt li aħna ġejna hawnhekk biex nieħdu l-kummenti tagħkom qabel ma nerġgħu noħorġuha għall-konsultazzjoni pubblika, ma jfissirx li m’aħniex se nerġgħu niġu biha hawnhekk; irridu niġu bilfors fil-perjodu tal-konsultazzjoni pubblika biex ikollna l-verżjoni finali. 

ONOR. JASON AZZOPARDI: Fid-dawl tal-ispjega tas-Sur Buttigieg u ta’ dak li qal iċ-Chairman, ġaladarba se jerġa’ jkun hemm diskussjoni fi ħdan il-Kumitat fuq dan l-item, m’hemmx għalfejn ninsisti għall-vot illum, però naħseb li għamilt il-pożizzjoni tiegħi ċara.  Iċ-Chairman qed jgħid li se tkun qed tintbagħat it-transcript b’dak kollu li ntqal lill-PA. L-oġġezzjonijiet tiegħi – u mhux tiegħi biss għax jien qed nirrappreżenta l-grupp parlamentari tiegħi – huma ċari u allura wieħed jistenna sakemm nerġgħu niġu quddiem il-Kumitat.  Meta, bejn wieħed u ieħor, se terġa’ tiġi quddiem il-Kumitat? 



IS-SUR JOHANN BUTTIGIEG: Jekk m’iniex sejjer żball, l-ewwel laqgħa tal-Kunsill Eżekuttiv hija skedata għat-3 ta’ Settembru. 

ONOR. JASON AZZOPARDI: Jiġifieri terġa’ tiġi hawnhekk fl-aħħar t’Ottubru? 

IS-SUR JOHANN BUTTIGIEG: F’nofs Settembru tibda l-konsultazzjoni pubblika. 

ONOR. JASON AZZOPARDI: Imma terġa’ tiġi hawn fl-aħħar t’Ottubru? 

IS-SUR JOHANN BUTTIGIEG: Aħna nibagħtuha mill-ewwel. 

IĊ-CHAIRPERSON: Kif nidħlu lura mir-recess. Nirringrazzjakom u naġġorna l-Kumitat. 

